
Китап дуниясы бла 
байламлы къадар

Ахыры 2-чи бетдеди. 

Мамырлыкъны кеслерин аямай къоруулагъанлагъа – 
хурмет этиу, эсгертмелерине гюлле салыу

Жазылыу-2026

ХУРМЕТЛИ ОКЪУУЧУЛАРЫБЫЗ!
Биз «ЗАМАН» газетни бетлеринде 

республикабызда тамамланнган ишлени 
юсюнден билдириуле жазабыз, халкъыбыз-
ны тарыхыны, маданият хазнасыны, къуу-
анчларыны, жарсыуларыны, ниетлерини 
бла муратларыны юсюнден да материалла 
басмалайбыз. Малкъар халкъны айтхылыкъ 
эм белгили адамлары унутулуп къалмазла-
рыны къайгъысын кёребиз, алагъа махтау 
беребиз. Жаш тёлюбюз окъуулу, адепли, 
жетишимли болуруна себеплик этерге, 
аны огъурлу жумушлагъа кёллендирирге 

итинебиз. Ахшы адет-тёрелерибизни, ана 
тилибизни сакълаугъа энчи эс бёлебиз.

Алайды да, жазылыгъыз, билеклик этигиз 
жангыз газетибизге. «Заманны» алсагъыз, 
ол хар юйюрге жангыз да ахшы хапар, 
игилик келтирликди. Газетге почтаны бё-
люмлеринде жазылыргъа боллукъду, алты 
айгъа багъасы 1192 сом бла 62 капекди. 

Изданиябызгъа Интернетде бу адресни  
https://smikbr.ru/zaman ачып, ол магъ-
аналы жумушну алай тамамларгъа да 
боллукъду.

«Заман» – маданият хазнабызны сакълаууру

БИЗНИ ИНДЕКСИБИЗ – П5893

Тюнене Россей Федераци-
яны транспорт министрини 
биринчи орунбасары Кон-
стантин Пашков бла Федерал 
жол агентствону оноучусу 
Роман Новиков видеосвязь 
амал бла жол инфраструк-
турада объектлени ачыу бла 
байламлы жумушлагъа къа-
тышхандыла. Аны юсюнден 
КъМР-ни Башчысы Казбек 
Коков MAX-да каналында 
билдиргенди.

Федерал араны болуш-
лугъу бла Къабарты-Мал-
къарда Новопавловск-Про-
хладный-Моздок автомо-
биль жол къууанчлы халда 
хайырланыргъа берилген-
ди. Ачылгъан трасса Рос-
сейни автомобиль жолла-
рыны эм магъаналысына 
саналады эм Север-Юг 

бёлюмню бир бёлегине 
киреди. 

Жолну къууанчлы ачылыу-
уна республиканы Жол мюлк 

министерствосу, Прохладна 
районну «Управдору» эм къу-
рулушну бардыргъан биригиу 
къатышхандыла. Тынгылы 
ремонт Президентибиз Вла-
димир Путинни башламчы-
лыгъы бла бардырылгъан 
«Инфраструктураны жашау 
ючюн» миллет проектге кёре 
этилгенди. Белгилерчады, 
кюн сайын бу жолну юсю бла 
10 мингнге жууукъ автомо-
биль жюрюгенин, ол санда 
тюрлю-тюрлю жюклени та-
шыгъан уллу машинала да. 
Жангыртылгъан участок ма-
шинала басынып жюрюген 
жерге саналады, ол кеси да 
Къабарты-Малкъарны, Став-
рополь крайны эм Шимал 
Осетия-Алания Республика-
ны бирге байлайды. Тёреде 
болуучусуча, жангы жол бла 

бек алгъа аны ишлегенле 
ауур техникалары бла бир 
ызгъа тизилип ётгендиле. 

Жолда ишлени бардыр-

гъан специалистлеге къырал 
эм ведомстволу саугъаланы 
бергендиле. Буюрулгъан жу-
мушларын тынгылы тамам-

лагъанлары ючюн жюреги-
ми теренинден ыразылыгъ-
ымы билдирирге сюеме. 
Нек дегенде ала жол ишлени 
тынгылы, кече-кюн демей 
билимлерин, сынамларын 
да кёргюзтюп, къарыуларын 
да аямай бардыргъандыла.

Новопавловск-Прохлад-
ный-Моздок жолну респу-
бликада жангыртыу ишлери 
2025 жылда башланнган 
эдиле. Прохладный шахарны 
чегинден тебиреп 6.5 кило-
метр жол тохташдырылгъан 
мардалагъа келтирилгенди, 
дагъыда 7,6 километр жол-
гъа ремонт этилгенди.

Къурулуш ишле бардырыл-
гъанда, кюн сайын жолгъа 
50 жууукъ техника чыкъ-
гъанды эм 40 адам урунуп 
тургъандыла. Ишле тынгылы 
эм къуралыулу бардырыл-

гъанларыны хайырындан 
белгиленнген болжалдан 
эсе бир ай алгъа бошал-
гъандыла. Жылны аягъына 
дери бу трассада узунлугъу 
224 метр болгъан чыпынла 
юсюнде тургъан жолгъа 
ремонт этилликди. Путепро-
водну конструкцияларыны 
асламысын жангыдан сю-
ерикдиле, андан сора бу 
жолгъа къошулгъан узун-
лугъу эки километр болгъан 
участок жангыртыллыкъды. 
Сёзсюз, ол ишле тамамлан-
сала, Къабарты-Малкъарны 
жол мюлкю къуралгъанлы 
100-жыллыгъына белгилер-
ча кёрюмдю боллукъду, 
мындан ары да аллыбызда 
тургъан борчланы ол халда 
тамамлай барлыкъбыз, деп 
чертгенди республиканы 
оноучусу билдириуюнде.

Россейни Президенти Владимир Путин кеси-
ни 2026 жылны 12 октябринде чыгъарылгъан 
723-чи номерли Указы бла Игорь Дегтярёвну 
Къабарты-Малкъар Республиканы Баш сюдюню 
председателине  салгъанды.

«Къабарты-Малкъар Республиканы Баш сю-
дюню председателине  Дегтярёв Игорь Петро-
вични 6-жыллыкъ болжалгъа салыргъа», – деп 
айтылады документде. 

Алгъын Дегтярев Къырым Республиканы  Бах-
чисарай районуну сюдюне башчылыкъ этгенди, 
деп билдириледи РБК-дан.

Бу кюнледе Къабарты-
Малкъарда Россейни эт-
нокультура айнытыугъа эм 
халкъланы бирликлерин кюч-
лендириуге энчи къошумчу-
лукъ этгенлеге «Миллетни 
ёхтемлиги - 2026» VII Битеу-
россей жамауат саугъаны бе-
риу къууанчлы халда ётгенди.

Бу магъаналы ишни аллын-
да уа КъМР-ни Парламентини 
башчысы Татьяна Егорова 
«Россейни халкъларыны ас-
самблеясы» битеуроссей 
жамауат-къырал организаци-
яны башчысы Артур Латыпов 
эмда РФ-ни Президентини 
миллетле аралы байлам-
лыкъла жаны бла совети-
ни келечиси, Черкеслилени 

халкъла аралы ассоциаци-
ясыны таматасы,  Россейни  
халкъларыны ассамблея-
сыны регионда бёлюмюню 
башчысы Хаути Сохроков бла 
ишчи тюбешиу бардыргъан-
ды, деп билдиргендиле биз-
ге КъМР-ни Парламентини 
пресс-службасындан.

Тюбешиуге Сабийлени эмда 
жаш тёлюню чыгъармачы-
лыкъларыны къаласыны та-
матасы, Орус география би-
ригиуню регион бёлюмюню 
башчысы Аксана Карашева 
да къошулгъанды. 

Къонакъланы алгъышлай, 
Татьяна Егорова Россейни 
халкъларыны ассамблея-
сы адет-тёрелени, халкъны 

хазнасын сакълаугъа уллу 
къошумчулукъ этгенин, магъ-
аналы иш тамамлагъанын, 
ол санда парламентле аралы 
байламлыкъланы кючлеуге да 
себеплик этгенин чертгенди. 

– Сёз миллетле эм дин-
ле аралы байламлыкъланы 
юслеринден барады. Бю-

гюнлюкде, бир-бир къырал-
ла халкъланы араларында 
къаугъа ачаргъа, миллетле 
эм динле аралы даулашла  
къозгъаргъа излеген заманда, 
ол затла Россейни келир кю-
нюнде, энчи айтханда уа, къа-
дарында, айныуунда бютюнда 
магъаналы жерни аладыла, 
- дегенди ол.

Бирликни мурдору – Россейни 
халкъларыны кёп тюрлюлюклеринде

Къабарты-Малкъарны 
Баш сюдюнде – жангы оноучу

Къуллукъгъа салыу 

3 бет

«Устазлыкъны жюрегими 
буйругъу бла сайлагъанма»

Белгиленнген болжалдан алгъа

КъМР-ни Башчысы Казбек Коков Фе-
дерал службаны къырал статистикасыны 
таматасыны орунбасары Сергей Окладников 
бла ишчи тюбешиу бардыргъанды. Аны 
юсюнден республиканы оноучусуну MAX-да 
каналы билдиреди.

Тюбешиуню кезиуюнде билдириулени 
алгъанларыны, ала къалай тинтилгенлери  
эм жыйылгъандан сора цифра амалла бла 
хайырланырча онгла къалай къуралгъан-
лары сюзюлгенди. Ол жумуш не халда 
тамамланнганыны юсюнден статистика 

билдириуледе уллу магъананы тутады, нек 
дегенде жыйылгъан шартлагъа кёре тийиш-
ли оноула да этиледиле.

Сергей Окладниковха, республикагъа 
келип, къыйматлы ишлегени ючюн ыразы-
лыгъымы билдиргенме.

Къабарты-Малкъар федерал арада 
ишлегенле бла статистика билдириулени 
качестволарын игилендириге байлашып 
ишлерге хазыр болгъанын айтханма, ол а 
регионну айнытыргъа себеплик берликди, 
деп айтылады билдириуде

 Тюбешиу

Байлашып ишлерге оноулашхандыла

Аманлыкъчыла 2005 жылда 
13 октябрьде Нальчикде кюч 
ведомстволаны объектлерине 
чабыуул этген кюнден  бери 
21 жыл озгъанды. Ол кезиуде 
эмда андан сора жыллада 
право низамны органларын-
да ишчи борчларын толтура 
туруп ёлтюрюлгенлени хур-
метлерине  Нальчикде Мили-
циячыланы скверинде тёрели 
бушуулу митинг ётгенди.

Алайда эсгертмени тийре-
синде власть органланы келе-
чилери, право низамны сакъ-
лаучула, кюч ведомстволаны 
ветеранлары, аманлыкъчы-
лыкъгъа къажау кюрешде 
жан бергенлени жууукълары, 
жамауат да жыйылгъандыла.  

 Антларына ахыр солуулары-
на дери кертичилей къалгъан-
ланы эсгерирге КъМР-ни Баш-
чысы Казбек Коков, Парла-
ментни эм Правительствону 
таматалары Татьяна Егорова 
бла Мусукланы Алий, пре-
мьер-министрни орунбасары 
Залим Кашироков, КъМР-де 
ич ишлени министри, поли-
цияны генерал-лейтенанты 
Вячеслав Крючков эмда 
башхала  келгендиле.

Эсгериу жумушла баш-
ланырны аллында уа 2005 
жылда этилген чабыууллукъ-
ну кезиуюнде право низам-
ны сакълаучу органларында 
къуллукъ борчларын толтура 
туруп бандитлени окъларын-
дан  ёлгенлени  атлары  окъ-
улгъанды. 

Митингни башлай, Залим 
Кашироков  21 жыл мындан 
алгъа эрттенликде 9 сагъ-
атда Нальчикни орамлары  
атышыуладан толгъанларын, 
аманлыкъчыла, право ни-
замны сакълаучу объектлеге 
чабыуул этип, мамыр жаша-
уну бузаргъа кюрешгенлерин  
эсге салгъанды.

– Террористле кишини ая-

магъандыла: сабий садланы, 
школланы, саулукъ сакълау 
учрежденияланы тийреле-
ринде атышыула ачхандыла, 
мамыр адамланы жесирге 
алгъандыла. Ала республика-
ны тунчукъдурургъа, халкъны 
къазауатха къошаргъа умут 
этгендиле. Алай право низам-
ны сакълаучула аланы алла-
рын тыйгъандыла. Профес-
сионал билимлерини, бирге 
келишип ишлегенлерини, 
кишиликлерини хайырындан 
96 боевик жокъ этилгенди, 
террористле муратларына  
жеталмагъандыла. Мамыр-
лыкъны багъасы артыкъда 
уллуду – право низамны сакъ-
лаучу органлада къуллукъ 
этгенледен 35 адам жашау-
ларындан айырылгъандыла,-
дегенди ол.

Залим Карачаевич ол кюн-
леде аманлыкъчыланы къол-
ларындан 12 мамыр адам 
ёлгенин, кёпле жаралы бол-
гъанларын да эсгертгенди. 
Андан сора жыллада да тер-
роризм башын кётюргенди, 
малгъунланы къолларындан 
мамыр адамла, власть ор-
ганланы келечилери, дин 
къуллукъчула ауушханларын 
да айтханды. 

- Болсада террористле 
халкъны бюгалмагъандыла, 
бизге чюйре келген ниетлерин 
жаялмагъандыла. Бюгюн, За-
пад къыралла бизге къажау 
болгъан кезиуде, терроризм 
жангыдан баш кётюргенди. 
Украинлы неонацистле терро-
ризмни къырал политикагъа 
бургъандыла.  Ала кеслерини 
аманлыкъчы ишлерине акъ-
ылбалыкъ болмагъанланы, 
абаданланы тартыргъа да 
уялмайдыла, - дегенди. 

Залим Кашироков бюгюн-
люкде республиканы батыр 
жашлары энчи аскер опе-
рацияда Ата журтубузну эр-

кинлигин къоруулагъанла-
рын, Хорламны тёлюсюне 
кертичилей къала, украинлы 
бандитлени жокъ этгенлерин 
чертгенди. 

– Россейни халкъларыны 
бирлигини жылында терро-
ризмге къажаулукъда бири-
гирге кереклисине бютюнда 
тюшюнесе. Бирге болсакъ, 
бизни хорлаяллыкъ кюч жокъ-
ду, - деп, ол мамырлыкъ  
ючюн жан берген полиция-
чыланы атлары унутулмаз-
лыкъларын, республиканы 
халкъы аланы ёсдюрген ата-
аналагъа хурмет этгенлерин 
айтханды. 

Вячеслав Крючков а 21 жыл 
мындан алгъа аманлыкъ-
чыланы жолларын тыйып,  
антларына жашауларыны 
ахырына дери кертичилей 
къалгъан ишчи нёгерлерини 
атлары унутулмагъанларын 
айтханды, ол кюн  мамыр 
адамла ёлгенине да жар-
сыгъанды.  

– Аланы кишиликлери пра-
во низамны сакълаучуланы 
сатырларына къошулгъан 

жаш адамлагъа юлгюдю. 
Бюгюн Ата журтубузну къору-
улагъанла аланы ызларындан 
барадыла, жигитликлерин 
кёргюзтедиле. Шёндюгю за-
ман бизге жангы къоркъуула 
салгъанды, алай къуллукъ 
этиуню магъанасы тюрлен-
мегенди: адамланы жашаула-
рын, саулукъларын сакълау, 
антха кертичилей къалыу. 
2005 жылда 13 октябрьде жан 
бергенлени эсгериу, бир жа-
нындан, бушууду, алай, башха 
жанындан а, ол бизге къарыу 
береди, - деп, министр ёлген-
лени юйюрлерине, жууукъла-
рына болушлукъ мындан ары 
да этиллигин айтханды. 

Митингде «Ата журтну къо-
руулаучулары» фондну реги-
он бёлюмюню башчысыны 
орунбасары, СВО-ну ветера-
ны, запасдагъы капитан Че-
ченланы Эльдар, 2005 жылда 
ишчи борчларын толтура 
туруп ауушхан полицияны 
капитаны Ибрагим Тамазов-
ну атасыча, полициячыны 
къуллугъун сайлагъан жашы 
Рамазан да сёлешгендиле.  

Ала да терроризмге къажау 
кюрешде жан берген жи-
гитлени хурметлерге, жама-
уатны мамырлыкъ, келир 
жашауну ышаннгылылыгъын 
сакълар ючюн, биригирге 
чакъыргъандыла. Ала 21 жыл 
мындан алгъа Нальчикни 
орамларында жигитликле 
этилгенлерин, ол кюнледе ма-
мырлыкъны сакълагъанланы 
атлары унутулмагъанларын 
айтхандыла. 

Ызы бла КъМР-ни муф-
тийини къуллугъун толтур-
гъан Жамбулат Керефов бла 
муфтийни орунбасары Алим 
Сижажев эмда Нальчикни 
килисаларыны благочинныйи 
Валентин Бобылев муслий-
ман эм христиан дин тёреле-
ни толтургъандыла. 

Жыйылгъанла ишчи бор-
чларын толтургъан кезиуде 
ёлген полициячыланы бир 
минут шумсуз туруп эсгер-
гендиле. Бушуулу жумушла 
эсгертмеге гюлле салыу бла 
бошалгъандыла.

ТИКАЛАНЫ Фатима.

 Район жумушла

 Эришиу

Бирликни мурдору – Россейни халкъларыны кёп тюрлюлюклеринде

Бу кюнледе Тырныауузда 
миллетлени бла динлени 
араларында келишиулюк-
ге жораланнган жыйылыу 
болгъанды. Аны Элбрус 
районну администрация-
сыны башчысы Отарланы 
Мухтар бардыргъанды. Бу 
магъаналы сорууну сю-
зюуге миллетле эм динле 
аралы соруула жаны бла  
комиссияны келечилери 
къатышхандыла.     

Тюбешиуде  быйылны 
тогъуз айында миллетле 
эм динле аралы  келиши-
улюкню жалчытыу жаны 
бла тамамланнган ишлени 
эсеплери чыгъарылгъанды-
ла. Сёз районну тийресинде 
миграция бла байламлы 
болумгъа къаралгъанды 
эмда ол жаны бла законда 
жангычылыкълагъа, ала 
къалай толтурулгъанларына 
энчи эс бурулгъанды.

Жыйылыуда жаш тёлюню 
адеп-къылыкъгъа юйре-
тиуню юсюнден да сёле-
шиннгенди. Аны юсюнден 
кенгешге къатышханла оюм-
ларын айтхандыла, ишни 

игилендириу жаны бла кес-
лери билген амалланы да 
туура этгендиле. Тийишли 
специалистлеге да эсгерти-
уле этилгендиле. 

Тырныауузда Къулийла-
ны Къайсын атлы маданият 
юйде 2005 жылны 13-14 октя-
бринде Право низамны сакъ-
лаучу органлада къуллукъ эте 
тургъанлай аскер борчларын 
толтура ёлгенлени эсгериу 
кюннге аталгъан митинг бол-
гъанды.

 Анга Элбрус районну баш-
чысыны орунбасарлары Тол-

гъурланы Расул бла Анзор 
Кармов, Жамауат советни 
келечиси, «Эльбрусские но-
вости» район газетни баш 
редактору Газаланы Зухура, 
дагъыда Россейни МВД-сыны 
Элбрус районда бёлюмюнде 
къуллукъ этгенле,  устазла бла 
окъуучула, регион колледжи-
ни студентлери, Жаш тёлю 
араны келечилери, районну 

билим бериу управлениясы-
ны жаш тёлю политика жаны 
бла бёлюмюню келечилери 
къатышхандыла. 

Жыйылгъанлагъа ыспас-
лау сёзю бла Толгъурланы 
Расул бла ОВД-ны ветераны, 
милицияны отставкадагъы 
подполковниги Байкъазыла-
ны Назир сёлешгендиле. Ала 
башда сагъынылгъан ачы 
кюнледе жан берген жигит 
жашланы атлары унутулмаз-
лыкъларын черте, аланы бир 
минутну шош туруу бла хур-
метлерге чакъыргъандыла. 

Ол кюн митингге келгенле 
Нальчикни орамларында бол-
гъан къазауатны суратлагъан 
фильмге  да къарагъандыла.

Эсгертиу: Элбрус райондан  
17 адам къуллукъ борчларын 
ахыр такъыйкъагъа дери тол-
тура жан бергендиле. 

ТЕМУККУЛАНЫ Асият.

Баш кюн Элбрус районну 
администрациясыны башчы-
сы Отарланы Мухтар кезиулю  
кенгеш бардыргъанды. Анга  
администрацияны бёлюмле-
рини таматалары бла эллени 
администрацияларыны баш-
чылары къатышхандыла. 

 Жыйылыуда миллет про-
ектлени, федерал эмда реги-
он программаланы толтуруу 
не халда болгъанына  артыкъ 
да уллу эс бёлюннгенди. 
Ол санда «Жашау этерге 
инфраструктура», «Юйюр», 
«Жаш тёлю эм сабийле», 
«Узун эм тири жашау» де-
ген миллет проектлеге кёре 
тамамланнган жумушла сю-
зюлгендиле. 

Сёз ич ишле органлада, 
аскерде да къуллукъ бор-
чларын толтура ёлгенлени 
атлары унутулмазча этиуню, 
Халкъны бирлигини  кюнюн 
белгилеуге хазырланыуну 
юслеринден да баргъанды. 

Ала бла байламлы  патриот 
магъанасы болгъан «Зар-
ница» аскер-патриот оюнну 
бардырыргъа белгиленнген-
ди. Табийгъат жаяу жолну  
къурауну онглары да сюзюл-
гендиле. 

 Кенгешде сюзерге деп 

белгиленнген хар соруу да 
терен тинтилгенден сора, 
район башчы жууаплы ве-
домстволаны таматаларына 
бла эллени башчыларына 
тийишли буйрукъла берген-
ди, аланы тамамланыллыкъ 
кюнлерин да белгилегенди.    

Къулийланы Къайсын 
атлы китапханада «Ана 
тилингде ангылат» деген 
оюнну 2-чи кезиую ётгенди. 
Нальчикни администрация-
сыны Жаш тёлюню ишлери 
жаны бла управлениясы 
бардырыучу оюннга ша-
хар школланы араларында 
сейир уллу болгъанын бел-
гилерчады. 

Оюн малкъар, къабарты 
эм орус тилледе барды-
рылады. Жыл сайын анга 
къатышыргъа сюйгенлени 
саны да ёсе барады. Озгъан 
ыйыкъда малкъар тилден 
къауумла эришгендиле. 
Шахарны 1-чи, 5-чи, 9-чу эм 
15-чи школларыны тамата 
классларыны къауумлары 
тилибизге усталыкъларын, 
аны къалай билгенлерин 
кёргюзтгендиле. 

«Ана тилингде ангылат» 

деген оюнда командадан 
биреу, жюрини аллындагъы 
къагъытчыкълада жазыл-
гъан сёзню окъуп,  аны 
алагъа артха къайтарады 
эм, ызы бла, кесини тен-
глери аны не сёз болгъанын 
билир ючюн ангылатып 
тебирейди. Ол кезиуде орус 
тилден бир сёз окъуна хай-
ырланылса, бешден жалан-
да юч балл салынады. Кеси 
тилибизде да ол жазылгъан 
сёз бла бир тамырлыны 
хайырланса уа, команда 
къурулай къалады. Бир сёз-
ню ангылатыргъа 30 секунд 
бериле эди.  

Бу жолгъу эришиуде хор-
лагъан команда финал 
оюннга чыгъа эди. Анда уа 
оюнну орус эм къабарты тил-
леде хорлагъан къауумлары 
бла тюбеширикди. Ол орус 
тилде бардырыллыкъды. 

Командаланы къауумла-
рындагъы школчуланы ха-
зырлыкълары аман тюйюл 
эди. Аланы асламы шахар-
да жашагъанла болгъанла-
рын эсге ала уа, бютюнда. 
Мени сейир этдирген а не 
эди десегиз бу оюнда, бир 
бош сёзню ала тынч амал 
бла угъай, айланч жолну 
сайлап ангылатханлары. 
Хар къауум да, хорларгъа 
сюйгенин жашырмай, битеу 
кючюн салып кюрешгенди. 

Оюнну кезиуюнде са-
лыннган баллагъа кёре, бу 
тюбешиуде 15-чи номерли 
школну командасы 30 балл 
бла хорлагъанды. Энди 
акъсуучула башха мил-
летлени командалары бла 
сермеше, билимликлерин 
кёргюзтюрюкдюле.

ТАППАСХАНЛАНЫ Аминат.

Татьяна Егорова халкъны хазна-
сына, адет-тёрелерине эс бёлмей, 
жамауатны ышаннгылы айнытыргъа 
онг болмагъанын чертгенди.

– Къабарты-Малкъарда жашагъан 
халкъланы адет-тёре хазналарын 
къоруулау баш борчладан бири 
болгъанлай къалады. Бютюнда ана 
тилни, къол усталыкъланы, халкъ 
чыгъармачылыкъны сакълаугъа 
энчи эс бурулады. Бу ишде Россейни 
халкъларыны ассамблеясы, аны Къа-
барты-Малкъарда регион бёлюмю 

энчи жерни аладыла. Сиз миллетле 
аралы келишиулюкню эмда халкъла-
ны кёп тюрлюлюклерин сакълаугъа  
уллу  юлюш къошасыз, – деп чертди 
Парламентни башчысы. 

Артур Латыпов организация та-
мамлагъан жумушланы юслеринден 
билдиргенди. Биригиу  РФ-ни Пре-
зидентини Указына тийишлиликде 
къырал миллет политиканы игилен-
дирир, битеуроссей инсанлыкъны 
эмда миллетле аралы келишиулюкню 
кючлер  мурат бла къуралгъанын эсге 
салгъанды.  Къабарты-Малкъарда 
регион  бёлюмюню ишине бийик 

багъа бергенди. Республикада кёр-
генин да бек жаратханын айтханды. 

– Къабарты-Малкъаргъа биринчи 
кере келмейме.  Мында къонакълагъа 
къалай тюбегенлери бютюнда сейир-
ди –  таза жюрекден, жылыулукъ бла. 
Ол а сизде юйретиуню  ышаннгылы 
амалы къуралгъанын кёргюзтеди. 
Жетишимле да ол себепден болдуру-
ладыла. Саулай алып айтханда, мени 
оюмума кёре, Къабарты-Малкъарда 
не жаны бла да иги онгла бардыла – 
ол себепден регион терк   айныйды, 
– деп чертгенди Артур Латыпов.

Тюбешиуде башха соруула да сю-

зюлгендиле, ана тилни сакълаугъа, 
Россейни халкъларыны этнокультура   
тюрлюлюклерине энчи эс бурулгъан-
ды. Анга къатышханла тарых эсни,  
халкъны тин, адеп-намыс хазнасын 
келир тёлюлеге жаланда ана тилни 
себеплиги бла сакъларгъа боллукъ-
ду, деген оюмда келишдиле.

Ушакъны ахырында Хаути Сохро-
ков Татьяна Егоровагъа КъМР-ни 
Парламенти Россейни халкъла-
рыны ассамблеясын ишине эс 
бургъаны, башламчылыкъларына  
себеплик этгени ючюн ыразылыгъ-
ын билдиргенди.

«Миллетни ёхтемлиги» деген са-
угъаны Россейни халкъларыны ас-
самблеясы тохташдыргъанды. Ол 
миллет маданиятны айнытыугъа эмда 
къыралны халкъларыны бирлигин 
кючлеуге энчи къыйын салгъанлагъа 
бериледи. 

Эришиуню эсеплерине кёре саугъа-
лагъа округну битеу республикалары-
ны келечилери тийишли болгъандыла. 
Ала сегиз тюрлю жаны бла эришген-
диле: «Россейни халкъларын бирик-
дириуге къуллукъ этиу», «Россейни 
халкъларыны тиллери», «Россейни 
халкъларыны маданиятлары», «Кёп 
миллетли Россей медиада», «Эм 
иги сынаула», «Хайырлы башламчы-
лыкъ», «Акъыллыланы тёлюлери». 
«Бирликни кючю» деген энчи саугъа 
да тохташдырылгъан эди. 

Быйыл Россейни халкъларыны бир-
лигини жылы болгъаны себепли пре-
мияны бардырыуну сыйлы жумушун 
толтурургъа Къабарты-Малкъаргъа 
буюрулгъанды. Бу ишге къатышыргъа 
Москвадан «Россейни халкъларыны 
ассамблеясы» битеуроссей жамау-
ат-къырал биригиуню баш директору 
Артур Латыпов да келгенди. 

Сыйлы къонакъланы араларында 
дагъыда регионланы власть органла-
рыны, жамауат биригиулени, коммер-
циялы болмагъан миллет-маданият 
араланы келечилери, сёзсюз, энчи 
аскер операцияны ветеранлары да 
болгъандыла. 

Жаш тёлюню юйюне кирген жерде 
республикада болгъан миллет-мада-
ният араланы кёрмючлери да къу-
ралгъандыла. Алада миллет кийим-
лени, юйде жюрютюлген адырланы, 
къолдан усталаны агъачдан, ташдан, 
темирден, жюнден этилген затларын 
кёрюрге боллукъ эди. Бир жанлыракъ-
да уа – миллет ашла бла ичгиле. 

Къууанчлы жыйылыу, тёреде болу-
учусуча, Россейни эмда Къабарты-
Малкъарны гимнлеринден башланн-
ганды. Ызы бла сахнагъа «Кавказны 
танглары» юлгюлю сабий тепсеу 
ансамбль тюз тепсеу бла чыкъгъанды.

КъМР-ни Башчысыны Администра-
циясыны таматасы Мухаммед Код-
зоков а Казбек Коковну байрамгъа 
къатышханлагъа эмда конкурсну къу-
рагъанлагъа алгъышлау сёзюн окъ-
угъанды. «Быллай магъаналы ишни 
бардырыргъа бизни республиканы 
сайланнганын биз Къабарты-Мал-
къарны халкъына уллу ышаныулукъ 
эмда хурмет этилгенине санайбыз. 
Бу ишни Россейни халкъларыны бир-
лигини жылында бардырылгъаны уа 
бютюнда магъаналыды. Нек дегенде 

бу саугъа бурун заманладан къала 
келген ахшы адет-тёрелерибизни 
сакълаугъа, къыралда жашагъан 
кёп миллетлени араларында байлам-
лыкъланы кючлеуге энчи юлюшлерин 
къошханлагъа бериледи. 

Къабарты-Малкъарда бир бирге 
билеклик этип, бир бирни ангылап 
онла бла миллетлени келечилери 
ёмюрледен бери да келишиулюкде 
жашап келедиле. Миллет энчиликле-
рин, маданиятларын, тарыхларын да 
айныта, къадарыбыз бир болгъанын 
да унутмайдыла», – деп айтылады 
республиканы оноучусуну алгъышлау 
сёзюнде. 

Сахнада уллу экрандан Россейни 
халкъларыны ассамблеясыны тама-
тасы Владимир Васильевни алгъыш-
лауу да эшитилгенди. Ол «Миллетни 

ёхтемлиги» тюрлю-тюрлю халкъла-
ны, динлени араларында бирликни 
кючлеуге къуллукъ этген бек иги про-
ектледен бири болгъанын чертгенди. 
«Саугъагъа Россейни бек къыйыр 
жерлеринде жашагъанла да тийишли 
болгъанлары хычыуун кёрюнеди. Ала 
Ата журтха тюз ниетли къуллукъ этиу-
ню чынтты юлгюсюдюле», – дегенди.

Россейни халкъларыны ассамблея-
сыны баш директору Артур Латыпов а, 
биригиулюк хар бирибизден башланн-
ганын, ол кючлене барса, барыбыз да 
жетишимли боллугъубузну чертгенди. 
«Бу бош саугъа тюйюлдю, ол халкъ-
ны атындан бериледи. Ол къыралны 
монглулугъу, тынчлыгъы ючюн кесин 
аямай кюрешгеннге берилген уллу 
багъады», – дегенди. 

Россейни халкъларыны ассамбле-
ясыны КъМР-де регион бёлюмюню 
таматасы Хаути Сохроков а былтыр 
регионла аралы кезиу Дагъыстанда 
бардырылгъанын эсге салгъанды, 
ата журтлуларыбызны бу ишге бютюн 
аслам къатышырларын тилегенди 
эмда, биригип, барыбызда бирге 
къаллай чырмауланы да хорларыгъ-
ыбызны чертгенди. 

КъМР-ни Правительствосуну Пред-

седателини орунбасары Залим Ка-
широков а, КъМКъУ-ну майданында 
Хаути Сохроков башчылыкъ этген 
жамауат биригиу бардыргъан ишлени 
юслеринден айта: «Аланы кёрген бек 
хычыуун эди. Жаш адамланы ара-
ларында шёндюгю технологияланы, 
жалгъан интеллектни да хайырланып, 
малкъар, къабарты, башха миллет 
тиллени да сакъларча мадарла эти-
ледиле, деп таукел айталлыкъма», 
– дегенди.

Андан сора хычыуун жумуш да 
башланады. Сахнагъа Артур Латы-
пов, Мухаммед Кодзоков, Залим 
Кашироков, КъМР-ни Жамауат пала-
тасыны таматасы Хазратали Бердов, 
Хаути Сохроков, дагъыда башхала, 
кезиу-кезиу чыгъып, лауреатланы 
саугъалагъандыла. Тюрлю-тюрлю но-

минациялада атлары айтылгъанланы 
араларында бизни республикадан да 
болгъандыла. 

Алай бла «Россейни халкъларыны 
бирликлерин кючлеу» жаны бла би-
ринчи даражалы саугъагъа урушну, 
урунууну, Сауутланнган кючлени 
ветеранларыны (пенсиячыларыны) 
Нальчик шахар советини таматасы 
Абдуллаланы Мустафа тийишли бол-
гъанды, «Хунерли башчы» эмда «Рос-
сейни халкъларыны маданиятлары» 
жаны бла саугъаны ючюнчю дара-
жалысы КъМР-ни Жарыкъландырыу 
эм илму министерствосуну Сабийлени 
эмда жаш тёлюню чыгъармачылыкъ 
къаласыны устазы-юйретиучюсю Ас-
лан Дзахмишевге жетгенди.

«Россейни халкъларыны ана тилле-
ри», «Кёп миллетли Россей медиада», 
«Эм иги сынаула», «Акъыллыланы 
тёлюлери» деген номинациялада 
экинчи даражалы саугъагъа Россейни 
илмула академиясыны Къабарты-
Малкъар илму арасыны Гуманитар 
тинтиулени институтуну таматасы 
Касболат Дзамиховха берилгенди. 

Быйыл Россейни халкъларыны бир-
лигине жораланып «Бирликни кючю» 
деген энчи номинация тохташдырыл-

гъанды. Анда миллетлени араларын-
да бирликни кючлендириуге жора-
ланнган проектле белгиленедиле. Ол 
номинацияда китап чыгъарыучула 
Мария бла Виктор Котляровланы 
атлары айтылгъанды.

Устаз-насийхатчы, жарыкълан-
дырыучу эмда маданият хазнаны 
сакълаучу номинацияда саугъагъа 
тийишли болгъанланы араларында 
Нальчикде 9-чу номерли мектепде 
малкъар тилни бла адабиятны уста-
зы, филология илмуланы кандидаты 
Бийчеккулланы Танзиля, Солдатская 
станицадан мектепде орус тилден бла 
адабиятдан устаз Надежда Лукьяно-
ва, Камлюко элде къабарты тилни бла 
адабиятны дерслерин берген Асият 
Кампуева да бардыла. 

Энчи аскер операцияны эмда 

тюрлю-тюрлю башха къаугъаланы 
ветеранларыны атлары да энчи хур-
мет бла айтылгъандыла. Сахнагъа 
чыкъгъан ветеранланы араларында 
Чеченланы Элдар, Сергей Яхогоев, 
Ахмед Канукоев, Герман Шевчук 
да болгъандыла. Аланы хар бири 
да аскер батырлыкъны кёргюзтген 
жигитледиле. Бусагъатда уа тюрлю-
тюрлю къуллукълада, ишледе бет 
жарыкълы урунадыла. 

Ол кюн саугъаланнганланы респу-
бликада атлары айтылгъан жырчыла 
эмда тепсеу коллективле да жырлары 
эмда тепсеулери бла алгъышлагъан-
дыла. Жаболаны Замират, Жаника-
ланы Элдар, Рустам Абаноков, Азамат 
Цавкилов, Евгений Енин, Тимур Гуазов, 
Заира Кадерагаева, «Кавказны тангла-
ры», «Черкесский круг» жыйылгъан 
жамауатны ыразы этгендиле.

Нальчикде битеуроссей эришиуню 
округ кесеги юч кюнню баргъанды 
эмда анга къатышханланы Чирик 
кёлге жолоучулукълары бла бошал-
гъанды. СКФО-да хорлагъанла хунер-
ликлерин быйыл ноябрьде Москвада 
бардырыллыкъ федерал даражада 
кёргюзталлыкъдыла.

ДАЛХАТЛАНЫ Марзият.

Нальчикде жаш къарау-
чуну театрында «Октябрь-
ни ачы ауазы» деген ат 
бла эсгериу тюбешиу 
болгъанды. Ол 2005 жыл-
да 13 октябрьде болгъан 
бушуулу ишлеге жора-
ланнган эди. Аны КъМР-
ни Жаш тёлюню ишлери 
жаны бла министерство-
су къурагъанды. 

Театргъа къуллукъ борчла-
рын толтура ёлген жигитлени 
эсгерирге колледжледе билим 
ала тургъан 150-ден аслам 
жаш бла къыз келген эдиле.

Мында  «Нальчик: ол бушуу-
лу кюн бла бюгюннгю жарыкъ, 
тынчлыкълы жашау» деген ат 
бла сурат кёрмюч да къурал-
гъанды. Ол къайгъырыу кези-
уде алыкъа туумагъан жаш 
адамланы хазна къалмай 
барысы да анга уллу эс буруп 
къарагъандыла, суратланы 
алларында иги кесекге дери 
сюелгендиле. Андан сора уа 
жарымсагъатлыкъ документ-
ли фильм да кёргюзтюлгенди.

Жаш тёлюню ишлери жаны 
бла министерствону бёлюмю-
ню башчысы Заур Тлехураев 
залда олтургъанлагъа ол бу-
шуулу кюн ажымлы ёлгенлени 
бир минутну шош сюелип эс-
герирге чакъыргъанды. Андан 
сора жыйырма бла бир жыл 

мындан алгъа болгъан ишни 
къысха билдириу этгенди. 

Ызы бла право низамны 
сакълаучу органланы ветера-
ны, милицияны отставкада 
полковниги Муаед Пихов сё-
лешгенди. Ол октябрь айны 
ол къара кюнлеринде, кёп тен-
глерича, аманлыкъчылагъа 
къажау жигитча сюелгенле-
ден бири болгъанды. «Мен 
ант этгенме, анга кертичи 
болургъа керек эдим», – де-
генди ветеран.

Жаш адамлагъа насийхат 
сёзюн айта, ол экстремизм-
ге бла терроризмге къажау 
кюрешде хорлар ючюн би-
ригирге керек болгъанын 
чертгенди. «2005 жылда бол-
гъан иш республикабызны 
тарыхында кесини терен ызын 
къойгъанды. Ол эки кюнню 
ичинде жаш адамла, бизни 
жерлешлерибиз сауутланнган 
бандитлени жолларын тыяр 
ючюн, жанларын-къанларын 
да аямай къазауат этгендиле. 
Аланы араларында  ишге аны 
аллында кюн биринчи кере 
чыкъгъан жаш, ол кюнледе  
сабий табып келген кёп бала-
лы ана да бар эдиле.

Бандитледен бири, ол тиши-
рыуну кёзюне къарап, ушкокну 
жюрегине тирегенде, аны: 
«Сабийлерим бардыла, ёл-
тюрме мени»,  –  деп тилегени-
не да къарамай ёлтюргенди. 

Аны къаллай ана тапхан болур 
эди, деген соруу бюгюн да 
тынчайтмайды. 

Ол кюн къолларына сауут 
алып чыкъгъан бандитле ал-
ларына тюшгенни  ёлтюрюп 
барыргъа хазыр эдиле. Ала 
бек алгъа милицияны биринчи 
бёлюмюн къолгъа этип, анда 
сауутланы хайырланып, Пра-
вительствону юйюне кирирге 
умут этген эдиле. Болсада ми-
лициячыла аланы жолларын 
кесгендиле. Право низамны 
сакълаучуладан отуз бешиси 
мамырлыкъ ючюн жанларын 
бергендиле», – деп хапарлагъ-
анды полковник.

Жаш адамла аны эсгери-
улерине бла насийхат сёз-
лерине уллу эс буруп тынгы-
лагъандыла. Кёп соруула да 
бергендиле: «Ол къоркъуулу 
кюн кесигизни окъла тюбю-
не атханыгъызда, не затны 
юсюнден сагъыш эте эдигиз?» 
«Юйюрюгюз, сабийлеригиз 
эсигизге келеми эдиле?» 
«Къаугъа бошалгъандан сора 
къаллай оюм этгенсиз?» 

– Ол кезиуде бизни бирибиз 
да кесини юсюнден сагъыш 
этмегенди. Ишге кире туруп, 
андан алгъа уа Ич ишле ми-
нистерствону окъуу юйюн-
де билим алып башлагъан 
биринчи кюнде хар бири да 
этген антларына кертичи бо-
лууну бир такъыйкъагъа да 

унутмагъандыла, аны къой,  
солууда болгъанла окъуна, 
келип, бандитлеге къажау 
сюелгендиле.

Кесими юсюмден айтханда, 
тамата жашым  Воронеж-
де Ич ишле министерствону 
университетинде окъуй тура 
эди. Юйде дагъыда кичи са-
бийле бар эдиле. Алай аланы 
юсюнден сагъыш этерге за-
ман  жокъ эди. Форма кийген 
башха тенглерими да алай эди 
болумлары, сагъышлары да.    

Хар зат да бошалгъандан 
сора, къуру  мен угъай, баш-
хала да «бири барысы ючюн, 
барысы да бири ючюн» де-
генни магъанасына тюшюнн-
генбиз. Аллай ишде барыбыз 
да биригирге, бир болургъа 

кереклисин  ангылагъанбыз», 
– дегенди Муаед Пихов.

Жаш адамла уа экранда, 
суратлада да кёрген архив 
материалланы юслеринден 
оюмларын айтхандыла.

Ахырында КъМР-ни Жаш 
тёлюню ишлери жаны бла 
министерствосуну келечиси 
Заур Тлехураев «Октябрь-
ни ачы ауазы» деген проект 
жаш адамла озгъан заманны 
дерслеринден хыйсап этер, ол 
кюнледе жашаулары юзюл-
генлени унутмаз эмда  тер-
роризмни бла экстремизмни 
къаллай тюрлюсюне да жол 
бермез ючюн къуралгъанын 
айырып айтханды.

ХОЛАЛАНЫ Марзият.

 Эсгериу

Антларына кертичиликлерини, кишиликлерини юсюнден да айтылгъанды

РОССЕЙНИ ХАЛКЪЛАРЫНЫ 
БИРЛИГИНИ ЖЫЛЫ

Къыйынларына – бийик багъа
Нальчикде Жаш тёлюню юйюнде «Миллетни ёхтемлиги – 2026» битеуроссей жамауат саугъа 

ючюн эришиуню Шимал-Кавказ федерал округда регионла аралы кесегини эсеплери 
чыгъарылгъандыла эмда лауреатла саугъаланнгандыла. 

Бийик билим берген окъуу юйледе, иш-
лерин Къабарты-Малкъар Республикада 
бардыргъан илму махкемеледе окъугъан 
эмда музыка искусство жаны бла билим 
алыуда бла илму-тинтиу ишледе энчи фах-
мулулукъларын кёргюзтген студентлеге бла 
аспирантлагъа Ю.Х. Темирканов атлы энчи 
стипендияла бериуню юсюнден Къабарты-
Малкъар Республиканы Правительствосуну 
«Ю.Х. Темирканов атлы энчи  стипендияла-
ны тохташдырыуну юсюнден» 2024 жылны 9 
августунда чыгъарылгъан 130-ПП номерли 
бегими бла къабыл кёрюлген Болумгъа 
тийишлиликде:

1. Ю.Х.Темирканов атлы энчи стипендия-
ланы берирге:

КЯСОВА Амаль Артуровнагъа – бийик 
билим берген «Искусстволаны Шимал-Кав-
каз къырал институту» федерал къырал 
бюджет окъуу юйню аспиранткасына, бир 
окъуу жылгъа;

ШАУАЛАНЫ Анатолийни къызы Жаннет-
ге – бийик билим берген «Искусстволаны 
Шимал-Кавказ къырал институту» федерал 
къырал бюджет окъуу юйню суденткасына, 
бир окъуу жылгъа.

2. Къабарты-Малкъар Республиканы Ма-
даният министерствосу Ю.Х. Темирканов 
атлы энчи стипендияланы тохташдырылгъан 
низамгъа кёре 2026 жылны 1 сентябринден, 
ол санда озгъан кезиу ючюн да, тёлеп баш-
ларгъа борчлу этиледи.

Къабарты-Малкъар Республиканы 
Правительствосуну Председатели                                           МУСУКЛАНЫ А. 

Миллет проектлени жашауда бардыра

Келишиулюкню къайгъысын кёрюп

Къайтарылмаз ючюн – унутмазгъа

Ана тилни эм иги кимле биледиле?



 Мектеп

Китап дуниясы бла 
байламлы къадар

Фахмулу адамла бла байды 
жерибиз. Бизни бек сыйлы 

инсаныбыз, акъылман поэт, фило-
соф Мечиланы Кязим аланы ал 
сатырларындады. Ол миллетибизни 
жарсыуларын жюрегинде кюйдюр-
генди, къууанчы бла уа дунияны 
шагъырей этгенди. 

Кязим 167 жыл мындан алгъа 
октябрь айда туугъанды.  Ол аламат 
кюн бла байламлы республикада 
поэтге аталгъан тюбешиуле, эриши-
уле, окъуула, кёрмючле барадыла. 
Сабийле жазыу эмда къол ишле 
этедиле, суратда хунерлерин кёр-
гюзтедиле. 

Поэтни туугъан жери Шыкъыгъа 
кётюрюлюу да тёреге айланнганды. 
Мечиланы Кязим атлы мадани-

ят фондну адамлары сау тогъуз 
жылны ичинде бу сыйлы жумушну 
тынгылы бардыргъанларына ыспас 
этерчады. 

Бу шабат кюнню тангында, Кя-
зимни эсгериучю кюнледе болуу-
чусуча, кюн да ачылып, жылыу тёге, 
дунияны къызыл, сары бояулагъа 
бёлегенди. Малкъарны бек бийик 
элине барыргъа хазырланнганла 
Политика репрессия сынагъанлагъа 
аталгъан мемориалны аллында 
жыйылгъандыла. Аланы араларын-
да къырал къуллукъчула, бийик окъ-
уу юйлени устазлары, студентлери, 
районланы, эллени келечилери да 
бар эдиле. Бола келгенича, закийни 
къабырыны аллында дууа тутдуруп, 
обагъа гюлле салгъандыла. Андан 

ары аланы асламысы Бабугентге 
атланнгандыла. Анда Кязимни эс-
гертмесини аллында тохтап, гюлле 
салгъандыла, закийни юсюнден сёз 
айтхандыла. 

Жыйылгъанланы алларында 
Черек районну администра-

циясыны таматасыны экинчиси 
Эфендиланы Тареза сёлешгенди. 
Ол алайда болгъанланы барын 
да уллу поэтни туугъан кюню бла 
алгъышлагъанды, аны чыгъарма-
чылыгъыны бюгюннгю кюнде бизге, 
саулай дуниягъа да магъанасыны 
юсюнден айтханды. Ызы бла сёзню 
Къашхатауну орта школуну устазы 
Чеченланы Ариужаннга ётдюрген-
ди. 

Ариужан, КъМР-ни Башчысыны 
саугъасына тийишли болгъан устаз, 
кёп жылдан бери ана тилден бла 
адабиятдан дерс береди школда. 
Ол Кязимни жашау эм чыгъарма-
чылыкъ жолундан къысха айтып, 
сёзню сабийлеге бергенди. Черек 
районну окъуучулары – Къаш-
хатаудан, Огъары Жемталадан, 
Зарагижден эм башха элледен 
келген сабийле - поэтни назмуларын 
айтхандыла. Ызы бла Къулийланы 
Къайсын атлы малкъар къырал 
драма театрны актёру, КъМР-ни 
сыйлы артисти Шауаланы Орусбий 
эмда акъылманны туудугъу Мечила-
ны Таука алгъыш айтып, жыйынны 

андан ары жолгъа салгъандыла. 

Шыкъыгъа жол къыйын бол-
гъанын ким да биледи. Алай 

а поэтни сыйын кёргенле, чыгъ-
армаларын сюйгенле, не тюрлю 
чырмаулагъа да къарамай, ким 
– жаяу, ким – улоулу, аны арба-
зына табылгъандыла. Анда уллу 
эсгериу жыйылыуну Тырныауузну 
Маданият юйюнде сабийлени сахна 
усталыкъгъа юйретген бёлюмню 
таматасы Ёзденланы Танзиля бла 
Къулийланы Къайсын атлы драма 
театрны актёру Жашууланы Мухам-
мат бардыргъандыла.

Шайырны туугъан кюнюню 
байрамы «Насып» атлы халкъ 
ансамбльни тюз тепсеую бла 
башланнганды. Ызы бла тауланы 

жырчысы, акъылман Кязимни ту-
угъан жери аны чыгъармачылыкъ 
майданы болгъаныны юсюнден 
баргъанды сёз. Хау, кюз артыны бу 
ариу кюнюнде ол тёгерекде къаяла, 
ташла, иесиз къалып, оюла тургъан 
хунала, алда юйле болуучу таш хура-
ла да, кёзден эртте кетип, кёлде жа-
шап тургъан Кязимни атын эшитип, 
анга къууаннганча кёрюннгенди. 

Айхай да, бу тёрени былай бар-
лыгъына къырал властьда, 

жер-жерли администрациялада 
ишлегенле да себеплик этгенлей 
тургъанлары баямды. Алайда сёз 
Бызынгы эм Къара-Суу эллени ад-
министрацияларыны башчылары 
Чочайланы Зуфаргъа бла Мечила-
ны Сафаргъа берилгенди. 

Зуфар бу ариу тёрени баргъанына 
жюрегинден къууаннганын, аны ке-
лир кюнюне ышаннганын айтханды. 
Аны бла бирге ол Кязим къуру бу 
элни-журтну угъай, саулайда мал-
къар халкъны акъылманы, закий 
шайыры, аллыбызда баргъан, жю-
реклерибизде тургъан, не заманда 
да халкъы сюйген адам болгъанын 
белгилегенди. 

Сафар а Кязим миллетни жакъ-
чысы болгъанын, ол не заманда да 
къууанчны, бушууну да халкъы бла 
бирге кёргенин айтханды. Жашла 
жыл сайын,  тогъуз жылны ичинде, 
бу къыйыр жерге къыйын жолла 
бла, заманларын, саулукъларын да 
аямай, эрикмей, талмай жюрюген 
жерлешлерине, Кязим атлы мада-
ният фондну къурагъан Мечиланы 
Батыргъа бла фондну таматасы 
Аппайланы Ларисагъа ыразылыкъ-
ларын билдиргендиле.

Бегийланы Абдуллах да сё-
зюн быллай тюбешиуле къу-

раучулагъа, айырып, Аппайланы 
Ларисагъа, ыразылыкъ бла баш-
лагъанды.  «Къыралыбызны битеу 
жерлеринден  да келгендиле бери 
Кязимге. Быллай аламат жерде 
тууарыкъ эди закий,  дегендиле ала. 
Чингиз Айтматовдан, Расул Гамза-
товдан башлап, бары да сыйлагъан-
дыла Кязимни. Ол алтын къосукъну 
кёрюп, Къайсын эс бургъанды анга. 
Халкъыбыз, кёп санлы тюйюл эсе 
да, фахмулуду. Дуниягъа белгили  
Кязимни, Къайсынны, Гъаршха 
кеме учургъан академик Энейланы 
Тимурну, аныча белгили адамланы 
бергенди. Кязимни жери ол узун 
тизмени аллындады. Ма аллай 
халкъбыз биз», – деп, ол  ана тилни 
сакълар мадарла этерге керегине 
кёчгенди. 

Мусукаланы Сакинат игилени 
атларын сагъынсанг, башха игиле 
да тюшедиле эсинге деп, Кязимни 
жокълай, узакъ, къыйын жолланы 
хорлап, ары жюрюген, керек кюнде 
поэтни жакълагъан Къайсын бла 

Къайсы къыралны да келир за-
маны – ол аны жаш тёлюсюн 

окъутууду эмда юйретиудю. Устазны 
къыйынына уа не заманда да жа-
мауатда энчи хурмет берилгенлей 
келгенди.

Сёз ючюн, динлени барысында 
да устазгъа, билимге къаллай 
магъана берирге кереклиси чер-
тилгенлей турады. Аристотельни 
лицейни неда Платонну академия-
ны къурагъанын а кёпле биледиле. 
Бизни заманыбызгъа дери къы-
ралда белгили педагогларыбыз 
Константин Ушинский бла Антон 
Макаренкону атлары да жетгенди-
ле. Константин Дмитриевич илму  
педагогиканы мурдорун салгъанды, 
Антон Семёнович а юйретиуню си-
стемасын къурагъанды, 1988 жылда 
уа ЮНЕСКО аны атын дунияда пе-
дагогика фикирни тохташдыргъан 
тёрт эм кючлю устазны тизмесине 
къошханды.

Устазланы бюгюннгю тёлюсю 
да, ала тохташдыргъан тёрелеге 
кертичи бола, кеслерини заманла-
рын, билимлерин да къызгъанмай, 
ишлерин алай бардырадыла. Ала 
хар сабийге да жашауда кесини жо-
лун табаргъа, жетишимли болургъа 
эмда адамлагъа бла къыраллары-
на хайыр келтирирге юйретедиле. 
Аланы алларында жууаплылыкъ, 
борч да уллудула: мектепни боша-
рыкълагъа усталыкъ сайларгъа 
болушадыла.

Биз школубузда тамата классла-
да окъугъанланы араларында ан-
кетаны сорууларына жууапла бериу 
ишни да бардыргъанбыз. Алагъа, 
сёз ючюн, бош заманларыны, не 
бла кюреширге сюйгенлерини 
юсюнден да берилгенди соруу. 
Алай бла сабийлени 58 проценти 
энди да солуу кезиулеринде социал 
сетьледе информацияны излеу бла 
кюрешедиле, алай бла кеслерин ол 
неда бу ызда айнытадыла, юйрене-
диле. Юс кийимни юсюнден айтхан 
заманда уа, жаш адамланы танг ке-
сеги «бохо» деген ызны жаратады.

Дагъыда окъуучулагъа дерсле 
ючюн алгъан белгилерини юс-

леринден сорулгъанды. Аланы бир-
бирлери ахшы белгиле сайларыкъ 
усталыкъ анга къайсы даражада 
сейир болгъанын ачыкълагъаннга 
санайдыла. Бирсилери да сабий 
бегирек неге эс бура эсе, не затха 
энчи сейири бар эсе да, ол ышан 
аны къайсы усталыкъгъа окъуругъ-
ун кёргюзтгенин айтадыла.

«Башхаладан эсе, не затны беги-
рек иги эте билесе?» деген соруугъа 
уа кёпле: «Дерслеге хазырланама», 

- деп жазгъандыла. Ол ишге юйле-
ринде ата-аналагъа болушханларын 
санагъанла уа 21 процент болгъан-
дыла. Компьютер оюнланы бютюн 
сюйгенле уа 10 процентдиле. Спорт 
программалагъа къарагъанла неда 
китап окъугъанла да бардыла. Алай 
эсе да, аланы эки къауумуну да про-
цент саны алай кёп тюйюлдю.

«Къайсы дерслени бегирек жара-
тасыз?» деген соруу да болгъанды. 
Анда уа профильли математиканы 
– 29, орус тилни – 27, обществозна-
нияны – 24, тарыхны уа 20 процент 
сайлагъандыла. Андан сора да, 
сабийле бу тёрт дерсни да эм къый-
ынлагъа санагъандыла. Тогъузунчу 
классха жюрюгенле уа мурдорлу 
математиканы, географияны эмда 
ингилиз тилни артыкъ къыйын 
болмагъан дерслени тизмесине 
къошхандыла.

Сабийлеге  «Къайсы усталыкъны 
сайларгъа сюесе?» деген со-

руу да берилгенди. Эсеплеге кёре 
уа, биринчи жерде экономикады, 
медицина экинчи орунда тохташ-
ханды, IT-технологияла уа аланы 
ызларындан барадыла. Алай бла 

уа, анкета мектепге жюрюген жаш 
тёлю социал магъаналы уста-
лыкълагъа бегирек эс бургъанын 
ачыкълагъанды.

Яникой элде мектеп 1922 жыл-
да ачылгъан эди. Бюгюнлюкде 
мында 800 чакълы сабий билим 
алады. Биз, бюгюннгю окъуучула, 
школубузну бошап, артда атларын 
айтдыргъан адамларыбыз бла ёх-
темленебиз. Аланы санындадыла 
Совет Союзну Жигити Байсолтанла-
ны Алим, Социал Урунууну Жигити 
Уммайланы Фазика, Урунуу махта-
улукъну орденини толу кавалери 
Газаланы Исмайыл. Аладан сора 
да, белгили выпускниклерибизни 
санында политик эмда къырал къул-
лукъчу, «Къабарты-Малкъарны ал-
лында къыйыны ючюн» орден бла 
(2019 ж.) саугъаланнган Бечелланы 
Илияс эм кёп башхала да бардыла.

Яникойчуладан илму даражагъа 
ишлерин къоруулагъанла, 

алимле да кёпдюле. Сёз ючюн, 
филология илмуланы докторла-
рын Тюбейланы Светлананы бла 
Мызыланы Ахматны, биология 
илмуланы кандидатын Бёзюланы 

Джабраилни, физика-математика 
илмуланы кандидаты Трамланы 
Мухаммадияны, кёп башхаланы да 
боллукъду юлгюге келтирирге.

КъМР-ни халкъ поэти Беппайла-
ны Муталип да бизни барыбызны 
да ёхтемлигибизди. Андан сора 
да, бизни мектебибизни бошагъан-
ланы арасында аскер къуллукъну 
сайлагъанла энчи жерни аладыла. 
Маданиятыбызны айнытыугъа уа 
«Эрирей» ансамблибизни къошум-
чулугъу да уллуду. 

Биз бюгюн билим бериуню 
юсюнден сёз бардыра эсек, 

устазларыбызны юслеринден энчи-
рек айтыргъа да сюебиз. Элибизни 
мектебин бошап, окъуу юйледе 

усталыкъ алып, энди бюгюнлюкде 
кеслери жаш тёлюню окъутхан-
ларыбыз, аз къалып, отуз адам 
боладыла.

Алай бла, Байсолтанланы Лейля 
кёп жылланы директорну окъуу-
юйретиу жаны бла орунбасары 
болуп турады. Жаш тёлюбюзге ана 
тилибизден бла адабиятдан дерсле 
бергенле уа Акъболатланы Лейля 
бла Мурзаланы Тамарадыла. Орус 
тилден бла литературадан окъутхан-
ланы арасында Бёзюланы Фатимат 
бла Уяналаны Жанна да бардыла.

Гитчечиклени билимни жолуна 
тюшюндюргенлерибиз да асламды-
ла: Бечелланы Жаннет, Геграланы 
Зарема, Жабелланы Зухура, Къарт-
лыкъланы Маржан, Татталаны 
Афуажан, Тебердиланы Жансурат, 
Татталаны Маржан. Элибизде мек-
тепни бошап, башланнган клас-
слада окъутханларыбыз иги кесек 
болгъаны бютюнда хычыуунду.

Мектепни директоруну юйретиу 
жаны бла орунбасары уа Хо-

чуланы Сакинатды. Энди бюгюн-
люкде, барыбыз да билгенликден, 

школланы директорларыны юйре-
тиу, сабий эмда жамауат биригиуле 
бла байламлыкъ жюрютюу жаны 
бла кенгешчилери да барлыкълары 
белгилиди. Бизде уа ол жаны бла 
жаш устаз Беппайланы Джамиля 
ишлейди.

Бизни сабийлерибизни тарыхдан 
сейир дерслери бла къууандыр-
гъанладан бирлери уа Беппайланы 
Залина бла Къулийланы Сафиятды-
ла. Мектебибизде къошакъ билим 
бериуге да аслам эс бурулады, бу 
жаны бла бет жарыкълы ишлеген-
леден бирлеридиле Хархаланы За-
гират бла Афашокъаланы Исмайыл 
да. Физкультурадан юйретгенлени 
арасында уа Къудайланы Керим бла 
Элмырзаланы Лейля да бардыла.

Математиканы сюйген окъуу-
чуларыбыз да асламдыла, аланы 
бу дерсден тюшюндюргенледен 
бири уа Бечелланы Асиятды. Баям, 
кёплеге физика къыйынча кёрюне-
ди. Алай эсе да, аны окъуучуларын 
Журтубайланы Фатимат юйрете, 
сейир кёрюнюрча да эте биледи.

Къол хунерге талпыннганлары-
быз да бизде асламдыла. 

Технологиядан а мектебибизде 
Таппасханланы Расул, Къулийланы 
Фатима да дерсле бередиле.

Ингилиз тилге арт кезиуде жаш 
тёлю энчи эс бургъанын да билебиз. 
Тыш къыраллы тиллеге тюшюнюу 
а бюгюннгю жашауну излеми бол-
гъаны да белгилиди, сабийлеге аны 
юйретгенледен бири уа Трамланы 
Азизады.

Аминат Дидигова уа жаш тёлюню 
музыкадан тюшюндюреди. Сабий-
лени китап окъуугъа талпындыр-
гъанладан бири уа педагог-китап-
ханачы Габаланы Зухурады.

Айхай да, къайсы билим берген 
махкемеде да окъутуу, методика 
амалла да энчи жерни аладыла. Бу 
жаны бла директорну орунбасары 
Биттирланы Джаннетады. Алыкъа 
билим бериуде алай эрттеден тюй-
юл эсе да, ишини эбин биледи, 
сабийле бла да ариу тиллиди.

Мектебибизни директору Къу-
дайланы Айшатха уа жюрек 

ыразылыгъыбызны билдиребиз. 
Ол, устазланы къауумуна башчы-
лыкъ этгени бла бирге, школда окъ-
утуу, юйретиу да тийишли даражада 
болгъанлай туруруна къайгъырады, 
жууаплылыкъны сезеди.

Устазны сабийлеге салгъан къый-
ынына бийик багъа бермеген адам 
хазна болмаз. Яникой элни мектеби-
ни окъуучулары да устазларыбызгъа 
саулукъ-эсенлик, жетишим, илхам 
да тилейбиз.

САБИЙЛИКНИ ЭСДЕ
 ТУРГЪАН СУРАТЛАРЫ

Людмила Белоруссияда Пинск 
шахарда туугъанды. Аны атасы 
Кючюкланы Шабазны жашы Ма-
гомет, ол заманлада жаш актёр 
(артда РСФСР-ни, КъМАССР-ни 
да халкъ артисти), Уллу Ата журт 
урушну аллындан ахырына дери 
барып, уруш бошалгъандан сора 
да, Белоруссияда бандеровчула 
бла уруш этген аскерни къауумун-
дан эди. Анасы Вера Яковлевна 
Морозова да - алай. Ала экиси да 
урушда тюбешгендиле. Магомет 
жаралы болгъанда, радистка 
Вера, къан берип, аны ёлюмден 
сакълагъанды. Артда ала ариу 
юйюр къурагъандыла. 

Магомет адъютанты болуп тур-
гъан маршал П.Ф. Батицкий ан-
дан букъдуруп тургъанды таулу 
халкъны кёчюргенлерин. Артда 
уа аны биргесине Москвагъа 
чакъыргъанды, аскер жаны бла 
жетишимли этерге себеп болурун 
да айтханды. Болсада саулай 
халкъыны да къыйын къадары 
кюйдюрген Магомет, ол затлагъа 
эс бурмай, юйюрюн излей, Къыр-
гъызстаннга келгенди. 

Людмиланы сабий жыллары 
анда - сюргюнде - озгъандыла. 
Эсли сабийден болур, ары къагъа-
накълай тюшген Людмила кёп зат-
ны тутады эсинде. «Анам, къарт-
ланы кёллерин алыргъа сюйюп, 
малкъар тилге юйреннгенди бек 
алгъа. Ол да, мен да бирча аппам 
Шабазны – Бабаны - сохталары 
болгъанбыз. Анам нени кёргюзтсе 
да, аппам аны атын айта, мен да 
къатлай эдим. Ийнансагъыз, анам 
оруслу болуп тургъанлай, орус 
тилни билмегеним себепли, мени 
школгъа алмай, садикге берген-
лери эсимдеди. Анда юйреннген 
эдим орусча сёлеширге. Дагъ-
ыда эсимде къалгъаны: ыннам 
Тетууланы Хаджат, биз анга Изя 
дегенбиз, атамы эгечи Фатимат 
мени ийнакълагъанлары, не татлы 
затны да манга къапдырыргъа 
излегенлери. Баба, тюрлю-тюр-
лю терек бутакъланы бир бирине 
жалгъап, бир терекде кёгетлени 
бир ненча сортун ёсдюргенди. Аны 
алмаларыны татыулары эсимден 
кетмейди. Анам а бийик георгина-
ла бла къууандыргъанды арбазгъа 
къарагъан кёзлени. Юйню жаны 
бла арыкъ бара эди да, ол сугъара 
эди», – деп эсгереди ол. 

АТА ЖУРТУ – КЁЧГЮНЧЮЛЕ 
ЖОМАГЪЫ

Башха кёчгюнчю юйледеча, 
Кючюклада да узакъ Кавказны 
кёп сагъыннгандыла таматала. 
«Сагъынсанг – игини, унутсанг 
– аманны», – дегендиле акъ-
ылманла. Ма андан ушай эди 
таулуну къыйын жашауу аланы 
хапарларында жомакъгъа. Сабий 
Людмила, ол жомакъгъа ийна-
нып, Кавказгъа тебирер кюнню 
ашыгъып сакълагъанын айтады. 
«Биз Азиядан кёчюп келе туруп, 
атама къанатла битгенча эди:  хар 
ким бла къучакълаша, хар кимни 
тансыкълай, алай къууанчлы эди 
ол. Анам а, аны алай къууаннганын 
кёрюп, жарыкъ ышара эди… Келип 
тюшсек, жашил бояулу, уруш жа-
ралары кетмеген вокзал». Къай-
дады жомакъ? «Ол анда, Огъары 
Малкъардады, Зылгыда», – деп, 
мудах жууаплай эди ыннасы.

Ол тау элде жашау жангыртыл-
магъанды. Бабугентде бир фанер 
юйчюкде тохтагъандыла ала. 
Артда уа, малкъар театрны жан-
гырыуу бла, Магометни ары чакъ-
ыргъандыла. Юйюр Нальчикге 
кёчгенди. «Зылгыны уа мен артда 
кёргенме. Кёп да кеч. Жюрегим 
билдире эди ол жер бла байлам-
лы болгъанымы. Жилямукъла 
тамагъыма тыгъыла, ол кюн ангы-
лагъанма сабийлигими жомагъы 
къайда болгъанын. Къалай керти 
айта эдиле аппам, ыннам да…»

Юйюр жашауларыны юсюнден 
айта: «Атамы жамауатда намысы 
жюрюгенди, аны халкъ бек сюй-
генди. Юйде да  – алай. Анабыз, 
анга сормай, аны оноуу болмай, 
атлатмагъанды бизни. Атам кеси 
да бек сакъ эди сабийлери адеп-
ли болуп ёсерлерине», – дейди 
Людмила.

ОКЪУУ БЛА УРУНУУ
Нальчикде школну 1964 жылда 

бошагъанды Людмила. Китап 
окъургъа бек сюйгени аны фило-
логия жаны бла элтириги хакъ 
эди. Москвада къырал маданият 

институтда библиотека жаны бла 
окъургъа уа аны Къабарты-Мал-
къарны ол замандагъы маданият 
министри Эфендиланы Констан-
тин Касимович кёллендиргенди. 
Къызны ары иерге къагъыт да 
жарашдыргъанды. Аллай, кимге 
да сансыз болмагъан, болушур-
гъа сюйген адам эди Эфенди 
улу. Ол тюбешиу бла насыбы 
тутханнга санайды Людмила. 

Баш иеси белгили журналист-
ге (артда филология илмуланы 
кандидаты,Россейни маданияты-
ны сыйлы къуллукъчусу, кёп жыл-
ланы «Кабардино-Балкарская 
правда» газетни баш редактору, 
басма министрни экинчиси да 
болуп тургъан) Машуков Тазал 
бла да анда танышханды ол 
бизден баргъан студентлени 1964 
жылда 7 ноябрьде тюбешиуле-
ринде. 

Биринчи кёргенлей окъуна 
ангылагъанды студент жаш Люд-
мила аны жашаууна ёмюрге кир-
генин. Сау кечени къатына адам 
къоймай, тепсегенди аны бла. 
Бирде экиси да Адабиятчыланы 
ара юйлерине бир жыйылыугъа 
баргъанлай, Къулийланы Къай-
сын, Людмиланы да къолундан 
тутуп: «Тазал, мени жаш шуё-
хум, мен сени Кючюкланы Ма-
гометни, «народныйни» къызы 
Людачыкъ бла танышдырыргъа 
сюеме», – деп къучакълагъанын, 
ала бир бирни танымагъанча 
этгенлерин эсгереди Людмила. 
Окъууну бошагъанлай, 1968 жыл-
да ала бир юйюр къурагъандыла.

Нальчикде Людмилагъа иш 
КъМАССР-ни илму библиотека-
сында табылгъанды. Ол анда 
тамата библиотекарь-методист 
болгъанды. Ол да сюйген иши 
бла кюреше тургъанлай, юч 
жылдан баш иеси Тазал МГУ-да 
аспирантурагъа киргени бла бай-
ламлы, юйюр ары кёчгенди. Анда 
да Людмила Москваны къырал 
университетини илму библиоте-
касында ишлеп тургъанды. 

Артха къайтханлай, Надежда 
Крупская атлы къырал миллет 
библиотекада тамата библиоте-
карь этгендиле аны. Бир кесек-
ден а – илму-методика бёлюмню 
таматасы. Республикалы жаш 
тёлю библиотекагъа таматаны 
экинчиси керек болгъанда, Люд-
миланы ары ётдюргендиле. 

1988 жылда уа аны, иш юсюнде 
билимин, къураучу хунерин да 
эсге алып, Нальчикни Ара би-
блиотека системасына тамата эт-
гендиле. Людмила бу къуллукъда 
отуз эки жыл ишлегенди. 

ЫРАЗЫЛЫКЪ
Жашау жолунда адам кёп тюр-

лю болумгъа тюбейди. Адамлай 
къалыу къайда да суралгъан из-
лемди. Ол хунерден аслам юлюш 
этгенди Аллах Людмилагъа. 
Аны атын биргесине ишлегенле 
дайым ариу бла сагъынадыла. 
Ол аланы хар бирини да жашау-
ларын, ол сагъатда болумларын 
билип, къайсына да онг тапды-
рып тургъанын ыразылыкъ бла 
айтадыла.

Къырал да библиотека си-
стеманы иги да айнытхан Люд-
миланы этген ишин эслемей 
къоймагъанды. Ол КъМР-ни 
маданиятыны сыйлы къуллукъ-
чусуду. КъМР-ни Правительство-
суну, Парламентини да сыйлы 
къагъытлары бла белгиленнген-
ди. Халкъла аралы палата аны 
«Элита библиотечного дела» 
деген майдалгъа тийишли кёр-
генди. Дагъыда аны бла Тазалны 
«За любовь и верность» деген 
майдал бла саугъалагъандыла. 

Людмила бир ненча кере Наль-
чикни шахар советини депутаты-
на айырылгъанды. Тиширыула-
рыны советлерини президиуму-
ну, дагъыда КъМР-ни Маданият 
министерствосуну коллегиясыны 
келечиси, «Единая Россия» пар-
тияны республикалы бёлюмюнде 
политсоветни секретарыны орун-
басары да болгъанды.

Бюгюн бетинден нюрю кет-
меген, жууукъ-ахлуну узакъдан 
билген Людмила солуудады, 
алай а ишчи нёгерлери бла бай-
ламлыкъны юзмейди. Бир затха 
да къарамай, библиотека систе-
маны айный баргъанына, бюгюн 
да, адамланы сурамларын бол-
дура, жетишимли ишлегенине 
къууанады. Аллах анга саулукъ, 
жюрек ырахатлыкъ берсин.

МУСУКАЛАНЫ Сакинат.

Ахшыланы, хатерлилени, 
адет-тёрени тутуп, кимге да 
намыс-сый эте билгенлени 
игиликлеринден бурулады 
жашау чархы. Насыпха, 
аллайла асламдыла арабыз-
да. Кёп жылланы Къабар-
ты-Малкъарда библиотека 
системаны къуралыууна, 
айныууна да уллу юлюш къо-
шуп тургъан, КъМР-ни мада-
ниятыны сыйлы къуллукъ-
чусу Кючюкланы Магометни 
къызы Машукова Людмила 
аллайладанды. Ол бу кюнле-
де юбилейин белгилейди.

Тохташдырылгъан тёрелеге кертичи бола
Газетибиз  окъуучулары бла, башхача айтхан-

да уа, жамауат бла байламлыкъны дайым да 
жюрютгени белгилиди. Бизге школчуланы  да 
хапарла, ушакъла, неда башха материалла жа-
зып келтиргенлери уа бютюнда кёллендиреди. 
Нек дегенде жаш тёлю газетибизге эс бура эсе, 
аны келир кюню да барды. Ол кеси да айный, 
аны бла бирге уа ана тилибизни сакъланырына 
къошумчулукъ этерикди.

Бюгюн а биз Яникойну Байсолтанланы Алим 
атлы мектебини онунчу классыны окъуучусу 
Чомартланы Аишаны устазланы билим бериуге къошумчулукъла-
рыны, школчуланы  араларында бардырылгъан сорууну юсле-
ринден да жазгъанын басмалайбыз.

Мечиланы Кязим туугъанлы – 167 жыл

Закийни арбазына элтген жолну ханс басмаз

Отарланы Керим къалай жютю 
жюрекли болгъанларын белги-
легенди: «Бу арбазгъа келгеним 
сайын, бери ол жаш поэтле келти-
рип, Кязимни назмуларын халкъ 
къалай айтханына тынгылагъан, 
анга сейирлерин артда газетледе 
жазгъан орус къонакъла тюшедиле 
эсиме. Акъылман малкъар халкъны 
юсюнден дуниягъа хапар айтханды, 
аны таза ниетлилигин, иш кёллюлю-
гюн кёргюзтгенди. Ол аланы къачан 
эсе да айтхан эсе да, аны акъыллы 
сёзлери бюгюн да магъаналарын 
тас этмегендиле, ала халкъгъа сый-
лылай къаладыла. Кязим бизни тин 
бачамабызды», – дегенди.

Кязимни къарындашыны туу-
дугъу Мечиланы Салых поэтни 

«Бузжигит» деген поэмасындан 
устаны монологун окъугъанды. 
Назму айтханла дагъыда болгъан-
дыла. Ол санда Бёзюланы Зухура, 
Толгъурланы Амалия, Ахкёбекла-
ны Алийхан, Рахайланы Милана, 
педколледжни студентлери Аккай-
ланы Сумайя, Аппайланы Камила 
бла Лаура, Батчаланы Алимса, 
Сарбашланы Магомет, Чочуланы 
Асият, Гызыланы Асият, Маккаланы 
Сюйдюм, айхай да, жыйылыуну 
ишин бардыргъанла да. Студент-
лени устазлары Аппайланы Фатима 
хазырлагъанды.

КъМР-ни сыйлы артисти Мусука-
ланы Руслан, Тёппеланы Светлана, 
Ёзденланы Танзиля поэтни сёзле-
рине тагъылгъан, башха авторланы 
да халкъ сюйген жырларын айт-
хандыла. Тепсеу бла уа башында 
айтылгъан «Насып» ансамбль 
къууандыргъанды. 

Жемталаны школнуну устазы Чо-
чайланы Зухура былай айтады: «Не 
заманда да къатышама Кязимни 

аты бла байламлы ишлеге. Мен 
устаз нёгерим Додуланы Лейля бла 
эки сабийни алып келгенбиз: До-
дуланы Маликаны бла Чочайланы 
Имранны. Быллай жыйылыуланы 
магъаналары уллуду. Сабийле 
унутмайдыла, эсде тутадыла эшит-
генлерин, кёргенлерин. Фондчула 
сау болсунла, былай бла ала битеу 
да малкъар маданиятха къошумчу-
лукъ этедиле», – дегенди. 

Ахырында Кязимни туудукълары 
Мечиланы Таука бла Люба, Ап-
пайланы Лариса ары келгенлеге 
ыразылыкъ сёзлерин айтхандыла. 
Башха халкъча, Мечилары да Ла-
рисаны этген ишине бийик багъа 
бергендиле. 

Къайсынны шайыргъа атал-
гъан «Алтын сыбызгъы» 

поэмасында айтылгъан шартла 
эсимден кетмейдиле. Кёчгюнчю-
люкден къайтхандан сора, ол адам 
жашамагъан Шыкъыгъа келип, бу 
арбазда олтургъанды, сагъыш эте, 
эсгериулеге кете. Элли малчыгъа, 
хуначыгъа ушап, жерини къууанчы 
бла, жарсыуу бла жашагъан Кязим-
ни къадарыны юсюнден айтылады 
поэманы ал кесегинде. Анда ма бу 
арбазда баргъан той да сагъыны-
лады. Ол тойда тепсейди Къайсын 
Лейля деген ариу, субай къыз бла, 
дауурбас къагъыла, сырыйна со-
гъула. Олтура эди Кязим, алагъа 
къарай, акъ сакъалын сылай, къуу-
анч этип: «Ай, хомух, бар, иги бар!» 
– дей. Къайсын тепсеп бошагъанда 
уа,  анга: «Ай, аперим! Тепсегенинг-
ден осал жазмасанг, болду!» – деген 
эди. Ол ишле биз сюелген арбазда 
болгъандыла.

КЕРТИЛАНЫ Сакинат.
Суратланы МАМАЙЛАНЫ Алий 

алгъанды.

КЪОНАКЪЛАНЫ Хасан 

СпортЖаш тёлю

УФСБ

 Башламчылыкъ 

- Самира, устаз болургъа не заман-
дан мурат этгенсе? Нек сайлагъанса 
бу усталыкъны?

- Устазлыкъны жюрегими буйругъу 
бла сайлагъанма. Сабийлеге билим 
бериу эмда аланы жашауда къаллай 
жолну, не  усталыкъны сайларыкълары 
манга уллу магъананы тутады. Устазны 
иши жаланда окъутуу бла чекленмей-
ди: ол сабийни ангыларгъа, анга болу-
шургъа эм керекли кезиуде тюз жолгъа 
бурургъа керекди,  аны бла бирге  мени 
кесими да дайым айнытады.

- Устазлыкъгъа итиндирген а ким  
болгъанды?

- Биринчи устазым Шунгарланы 
Асият Даутовна. Ол, манга жаланда 
биринчи устаз болуп къалмай, бу уста-
лыкъны къаллай магъаналы эм аламат 
болгъанын кёргюзтгенди.

Эсимдеди аны сабийлеге къалай 
къарагъаны, халаллыгъы, тёзюмлю-
люгю эм хар окъуучугъа энчи жол таба 
билгени. Ол хар заманда бизни кёл-
лендирип, кючюбюзге ийнанып эмда 
окъууубузну сейир этерге кюрешгенди.

Аны хайырындан келген болур  би-
ринчи кере акъылыма жашаууму 
педагогика бла байламлы этерге. 
Жылла бла мен керти устаз окъуучу-
ларыны жашауларында ыз къойгъа-
нына тюшюннгенме. Манга да Асият 
Даутовна тюз аллай адам болгъанды 
- ёмюрюнгде эсингде къалгъан устазны 
юлгюсю. Аны усталыгъы, сабийлерине 
кёз къарамы энтта да мени ишимде 
учундурадыла.

- Биринчи дерсинг эсингдемиди?
-  Саулай алып къарагъанда, ол тынч 

ётгенди, алай чырмаусуз, кесим сунн-
ганлай ётюп къалгъанды деп да айтал-
майма. Планнга кёре,  ангылашыныулу, 
женгил ётерик суннган эдим. Алай дерс 
баргъан заманнга кёп затны эсге алыр-
гъа керек болгъанды. Эсими бютюн бек 
бёлюрге керек болгъанын ангылагъ-
анма. Теорияны билген игиди, алай 
практика жанын бютюнда ёсдюрюрге 
керек болгъанына тюшюннгенме.

Экинчи жыл ишлегенликге,  алыкъа 
сынамым аз болгъанын ангылайма.  
Планнга кёре бармаса деп, неда са-

бийле мен сакълагъанча кеслерин 
жюрютмеселе, абызырагъан да этеме.

- Жетишимли устаз къаллайды, 
сени оюмунга кёре?

- Жетишимли устаз, мен акъыл 
этгенден, сабийлеге билим бериу бла 
чекленмей, аланы эшите, ангылай, хар 
сабийге энчи къарай билирге керекди. 
Заман да, сабийле да терк тюрлене-
диле, иги устаз а анга кёре билимин 
ёсдюрюрге, жангы окъуу амалланы 
хайырланыргъа, кесини ишин оюм-
лай билирге керекди.   Мен да эсли, 
сабийле сюйген эмда хурметли  устаз 
болурума ийнанама.

- Сабийле бла бир тил табаламы-
са, аланы эслерин окъуугъа къалай 
бураса?

- Окъуучуларымы эшите билирча, ала 
бла бир тилли болурча эсли, ышанн-

гылы да устаз болургъа итинеме. Ала 
манга айтырыкъларын, сорлукъларын, 
акъылларын буюкъмай  айтсала, ол эм 
багъалыды манга. 

Бусагъатдагъы сабийле башха-
ракъладыла. Ала телефонлада кёп 
заманны ётдюредиле, жангыгъа терк 
юйренедиле, аны бла бирге сейирлери 
да терк ётеди. Аны ючюн дерслерими 
оюн халда, тюрлю-тюрлю жумушла 
къурап, жашаудан юлгюле келтирип, 
алай  бурама анга эслерин.

Низамны сакъларгъа да керекди. 
Аны бузгъаннга уа халал жюрек бла, 
урушуп къоймай, алай нек этерге жа-
рамагъанын ангылатама.

Хар заманда бир тилли болургъа да 
тюшмейди, ол себепден сабийлени бир 
бири бла тенглешдирмей, жууукълаш-
дырыргъа мадар излейме.

- Дерсинги магъаналы этерге къал-
лай амалланы хайырланаса?

- Дерсде сабий, тынгылап турмай, 
ишге тири къатышса, ол заманда  
эсинде кёп зат къалады. Аны ючюн, 
соруула берип, оюн халда, сохталаны 
къауумлагъа бёлюп да, алай ётдюреме 
дерсими. Дагъыда жашчыкъланы бла 
къызчыкъланы эслеринде айтханым  
иги къалыр ючюн, жашаудан юлгюле 
келтиреме. Хар сабий кесин сынарча 
энчи жумушла бла да хайырланама. 
Дерсни ахырында сохтала кеси сёз-
лери бла не жангы зат билгенлерин 
айталсала, манга уллу жетишимди.

- Ата-анала бла байламлыкъны уа 
къалай жюрютесе?

- Ата-анала бла келишир ючюн,  
ышаннгылылыкъ, хурметлеу бек ке-
рекдиле. Сёзсюз, сабийге не жаны 
бла да болушалыр ючюн, ата-анала 
бла бир тилли болургъа керекбиз. 
Бир бирибизге ышанып къоймай, 
бир акъылгъа келишсек, аны игиге 
санайма. Ата-аналада  устазда да 
бир тюрлю жюрек къыйын болмаз 
ючюн, сёлеширге, сорургъа керек 
болгъан  сунама. Устаз бла ата-анала 
бир бирлерин ангылап, багъаласала, 
окъуучула да ырахатлы  болурла.

- Ишингде бек къыйыннга нени 
санайса?

- Хар сабийни энчилигин эслеп, 
дерсни барысы да ангыларча этген  
бусагъатда манга къыйын кёрюнеди. 
Бири  айтханымы ангылап, дерсин 
терк  этип бошайды, башхасына уа  
кёбюрек заман керек болады. Аны 
ючюн дерсни заманында планым да 
тюрленеди.

Не болса да, устаз сабыр, тёзюмлю 
болургъа керекди. Анга да сынам бла 
заман керек болур. Ол затлагъа да 
юйрениригиме ийнанама.

Сёзсюз, усталыгъымы ёсдюре 
барлыкъма. Сабийле дерслериме 
сюйюп келирча жангы окъуу амал-
лагъа юйренирге, дагъыда аланы 
акъылларын иги ангыларча били-
мими кенгертирге сюеме. Сабийле 
багъалагъан, ышаннгылы, ахшы 
устаз болургъады муратым. 

Малкъар ауузунда Кюнлюм 
уллу эм эрттегили элледен 
бирине саналады. Бурун за-
манлада анда 35 тукъум жа-
шагъандыла. Бюгюнлюкде 
мында 250 аслам жашау жур-
тну мурдору сакъланнганды. 
Андан сора да, алты къала эм 
федерал магъаналы архитек-
тура эсгертмеле да бардыла. 

Кёп болмай элни жангыртыу 
бла байламлы проект Наль-
чикде къыралны  сакълауунда 
болгъан маданият хазналаны 
объектлерин сакълау жаны 

бла управленияны кенгешинде 
кёргюзтюлгенди. Анга кёре, 
мында миллет маданият тийре  
къураргъа, ол санда бурунн-
гулу Болат-Къаланы жангыр-
тыргъа, хунала къалаучуланы 
школун ачаргъа, башха къол 
усталаны, суратчыланы ма-
стерскойларын къураргъа, 
тукъум орам  бла шагъырей-
лендирирча да мадар этерге  
мурат барды.  

Эсге сала айтсакъ, «Ыра-
хатлы  туризм» деген магъ-
аналы проект бла «Нюр» 

журналны баш редактору 
Сабанчыланы Арипа шагъы-
рей этгенди.  Проектге кёре 
къонакъла 3-7 кюн туруп, 
тёгерек-башха тынгылы къа-
раргъа, таулуланы жашаула-
ры бла шагъырейленирге онг 
табарыкъдыла. Аны бла бир-
ге алагъа къошлада болурча, 
тау жолланы къыдырырча да  
онгла къураллыкъдыла. 

МАГОМЕТЛАНЫ  Сулейман.
Суратны МАМАЙЛАНЫ 

Алий алгъанды. 

Аланы араларында Кёнде-
ленде Энейланы Тимурну атын 
жюрютген 4-чю номерли орта 
школдан 9-чу классны окъу-
учусу Тюбейланы Альфия да 
барды. Ол конкурсну «Цифра-
лы дунияда адамланы арала-
рында байламлыкъла бютюнда 
магъаналы нек болгъанлары-
ны юсюнден шуёхунга жаз» 
деген бёлюмюнде айырмалы 
болгъанды. 

Альфия устазы Отарланы 
Жамиляны болушлугъу бла 
хазырланнган эди конкурсха. 
Кесини ишинде шёндюгю дуни-
яда, нейросетьлени, электрон 
амалланы, ИТ-технологияланы 
айнытыугъа уллу магъана бе-
рилген заманда, адамланы 
араларында байламлыкъланы, 
жюрек жылыулукъну да бютюн 
бек сакъларгъа кереклисини,  
аланы  бир гаджет бла да алы-
шындырыргъа онг болмагъ-
аныны юсюнден жазгъанды.     

«Сабийлени къагъытда жа-
зылгъан письмо ол сезимле-
ринги билдириуню, аны жаз-

гъанны халин хатына, оюмла-
рына кёре ангылауну амалы 
болгъанына тюшюндюрюуню 
магъанасы бек уллуду», - деген-
ди школну директоруну орун-
басары Улакъланы Марина. 
Конкурсха къатышханлагъа 
багъа бергенле да Альфия 
уллайгъан адамча оюмлагъа-
нын белгилегендиле, дагъыда  
технологияланы терк айнып 
барыуунда  бек багъалы шар-
тны – адамланы араларында 
жюрек  ачыкълыкъны - кёрал-
гъанын адамланы арасында 
таза жюрекден байламлыкъны 
кёре билгенин чертгенди. 

Эришиу битеу къыралда жыл 
сайын январьдан сентябрьге 
дери бардырылгъанлы  24 жыл 
болады. Ол заманны ичинде 
анга Россейден 2,6 милли-
ондан аслам жаш адам къа-
тышханды. Аны къурагъанла 
– Россейни почтасы, Россейни 
связьда ишлегенлерини про-
фсоюзлары, Москвада Миха-
ил Ломоносов атлы къырал 
университет, Россейни Жазы-

учуларыны союзу эмда РФ-ни 
Къоруулау министерствосу.

Россейни халкъларыны бир-
лигини жылында эришиуню 
патриот магъаналы бёлюм-
лерине артыкъда кёп адам 
къатышханды: «Барды аллай 
усталыкъ – Ата журтну къо-
руулау», «Насыплы юйюрню 
амаллары», дагъыда «Биз 
жомакъны керти этер ючюн 
туугъанбыз!»

Россейни Президенти Влади-
мир Путин 2012 жылда окъуна 
почтаны бу конкурсуна бийик 
багъа бергенди: «…Бу сейир, 
кёпле жаратхан эмда бек ариу 
проектни башламчыларына 
энчи ыспас этерге сюеме. Ал-
лай инсанлыкъ, жамауат да 

башламчылыкъла сабийлеге 
кеслерини кючлерине бла он-
гларына ийнаныргъа  болуша-
дыла, чыгъармачылыкъгъа 
кёллендиредиле, кюч-къарыу 
бередиле. Жаш тёлюбюзню па-
триот ниетде, ариу къылыкълы 
ёсдюрюуде да  магъаналары 
айтып-айтмазча уллуду».

Почтаны чыгъармачылыкъ 
проекти письмо жазыуну сакъ-
ланыууна эмда айныууна  се-
беплик этеди, ёсюп келген 
тёлюню юйюр бла ана тил багъ-
алы хазнала болгъанларына,  
къыралыбызны халкъларыны 
тарыхыны бирлигине эмда 
аланы араларында шуёхлукъ 
ёмюрлюк боллугъуна тюшюн-
дюрюрге болушады.

2026 жылда Социал-ма-
даният башламчылыкъланы 
фонду бла бирге Почта, Рос-
сейни халкъларыны бирлигини 
жылына жоралап, «Эм магъ-
аналы затны юсюнден сабий  
письмола. Бирликдеди бизни 
кючюбюз» деген китапны бас-
малагъанды. Ол а эришиуге 
къатышханланы ишлерини 
12-чи жыйымдыгъыды.

Чыгъармачы конкурсха къа-
тышхан жаш адамланы пись-
моларындан «Ата журт неден 
башланады? Эм магъаналы 
затны юсюнден сабий письмо-
ла» деген аты бла  24 китапдан 
сейир китапхана къуралгъан-
ды. Аны тиражы 48 мингден ар-
тыкъды. Аладан бири - «Мени 
юйюмде амур къаплан тура-
ды» дегени -  «Жылны китабы» 
къырал конкурсну лауреаты 
болгъанды. Эки китапны уа 
россейли космонавтла МКС-да 
учаргъа биргелерине алгъан-
дыла. 

«Письмо жазыуну бек иги 
дерси» Битеуроссей конкурс-
ну «Россейни бек иги социал 
проектлери» деген программа 
«Фахмулу сабийлеге бла жаш 
тёлюге себеплик этиу» деген 
къауумда эм иги социал про-
ектге санагъанды. 

ДОДУЛАНЫ Мадина 
хазырлагъанды. 

Шуёхлукъну 
кючлеген жолоучулукъ

Николай Морозов тауча тюз кесибизча билген, 
Къашхатауда таулула ичинде ёсген жаш шёндю 
Псковда жашайды, кичи ата журтуна уа хар солуугъа 
чыкъгъанлай келеди. Быйыл ол жашагъан шахарда 
китап басмалап, мындагъы танышларына, жерине, 
суууна, таууна, кёлюне атап, назму жыйымдыгъын 
да саугъа этгенди. Анда кёп жылланы шуёхлукъ жю-
рютген Газаланы Масхутха аталып назмусу да барды.

Николай туугъан жеринден тансыгъын алырча, Мас-
хут, Чочайланы Хызырны да жол нёгер этип, аны Уш-
тулугъа элтгендиле. Жаш заманында 101-чи маршрут 
бла туристлени Тау-Артына (Грузиягъа) ташып тургъан 
Газа улу, Псковдан келген бир жерлибизге Уштулуда 
кёп ариу жерлени кёргюзтгенлери бла чекленип къал-
май, Црайланы Борисни къошунда эки кече къалып, 
таулула мал тутуп, къалай баш кечиндиргенлерин, 
къош къалачланы бла айранны къалай этилгенлерин 
да кёргюзтгенди. 

Къысхасы, агротуризм ол къалай болгъанын ан-
гыларча, жашла Николай къурашдыргъан жыргъа 
тынгылы видеоролик да этгендиле. Ол роликге, жашла 
таулада айлана тургъунчу, кёпле багъа бергендиле, 
аланы араларында быллай ариу жерле къайда бол-
гъанларын соргъанла да асламдыла. 

«Северный» приют болгъан жерге дери машина 
бла барырчады. Нарзандан суусапларын къандырып, 
жолоучула экинчи кюн «Северныйден» эрттенликде 
сагъат жетиде тебиреп, тёрт сагъатха жууукъ заманны 
жаяулай жол къыдыргъандыла, Гезе ыфчыкга (бий-
иклиги 3465 метр) дери. Ол жолоучулукъ Уштулуда 
биринчи кере болгъан Николайны эсинде бютюн бек 

къаллыкъ сунама. Бу тийредеги бийик таулагъа, ыф-
чыкга, бугъейлеге, къошда этилген къош къалачлагъа 
аталып назму, жыр этиллиги да баямды. 

Белгилисича, быйылгъы жыл Россейде Халкъланы 
бирлигини жылыча бардырылады. Таула уа ол бир-
лешиуге, шуёхлукъну андан да кючлю этиуге, жангы 
назму тизгинлени тизиуге да себеплик этген жерди. 
Эки таулу, бир оруслу жаш бу жолоучулукълары бла 
миллетлени бирикдириу, тенглик, шуёхлукъ къалай 
болгъанларын кёргюзтюп къайтдыла. Мындан ары 
да быллай жарыкъ жолоучулукъгъа чыгъар кюнлери 
кёп болсунла.

МАМАЙЛАНЫ Алий. 
Суратланы автор алгъанды.

Жигитлеге жоралап
Тырныауузда ич органланы борчларын тол-

тура ёлген келечилерини хурметлерине кара-
теден регионла аралы эришиу къуралгъанды. 
Анга Ставрополь крайдан, Абхазиядан, Дагъ-
ыстандан, Шимал Осетия-Аланиядан, Къара-
чай-Черкесден бла бизни республикадан юч 
жюзден аслам спортчу къатышхандыла.

Республикабызны къаууму анда  жети-
шимли болгъанды – 44 майдал алгъанды. 
Кеслерини ауурлукъ къауумларында биринчи 
жерлеге Князланы Мансур, Чыпчыкъланы 
Магомет, Инал Гетигежев, Аналаны Мурат, 
Малика Маришева, Бийчеккуланы Самия, 
Этезланы Алана, Самия Эминова, Ванник Гри-
горян эм башхала чыкъгъандыла. Дагъыда 
кюмюш майдалланы саны – 11, «доммакъ-
ланы» уа 18 болгъанды. 

Алчы жерлени алгъан спортчулагъа май-
далла, грамотала бла саугъала берилгендиле.

Майдалла бла къайтхандыла
Воронежде каратени ашихара тюрлюсюн-

ден Россейни биринчилиги бла чемпионаты 
къуралгъандыла. Эришиулеге къыралны 20 
регионундан 600-ден аслам спортчу къатыш-
хандыла, ол санда бизни республикадан да 
тёртеулен болгъандыла.

Юч спортчубуз, сермешлерин ахшы барды-
рып, майдалла бла къайтхандыла. Алай бла 
кеслерини къауумларында биринчи жерлеге 
Тамерлан Баксанов, Шахмырзаланы Амин, 
Дамир Бетрозов чыкъгъандыла, Мамайланы 
Рамазан «кюмюшню» алгъанды. 

Быллай кёрюмдюле бла битеукоманда 

эсепде республиканы къаууму экинчи тиз-
гинде орналгъанды.

Барысын да озгъандыла
Шимал Кавказда боксдан олимпиаданы 

биринчи чемпиону Гайдарбек Гайдарбе-
ковну туугъан кюнюне аталып, Каспийск 
шахарда Дагъыстанны бла Къабарты-
Малкъарны къауумлары бир бирлери бла 
эришгендиле. 

Къызыу кюрешде тамата тренер Кюч-
менланы Асланны башчылыгъында бизни 
спортчула 9:2 эсеп бла къонакъбай къа-
уумну хорлагъандыла. Командабызгъа 
Газаланы Мусса, Аслан Аршиев, Алихан 
Аталиков, Кемран Хамбазаров эм башхала 
киргендиле.

Усталыкъларын кёргюзтгендиле
Олимпиада оюнлагъа къатышхан спортну 

халкъла аралы класслы устасы Маргарита 
Мкртчянны хурметине Ессентукиде тхэквондо-
ну ВТФ тюрлюсюнден край даражалы эришиу 
къуралгъанды.

Анга Россейни юч регионундан юч жюзден 
аслам спортчу къатышхандыла, ол санда 
бизни республикадан да 49 тхэквондочу. 
Эсеплеге кёре, ала он алтын, тогъуз кюмюш 
эмда онтёрт доммакъ майдал алгъандыла. 
Алай бла алчы жерлеге кеслерини ауурлукъ 
къауумларында Абдуллаланы Амалия, Сергей 
Хан, Инал Хараев, Бёзюланы Лия, Марк Ша-
талов, Хаджиланы Азалия, Асанланы Дарина, 
Арсений Цепа эм башхала чыкъгъандыла. 

КУЛЬЧАЛАНЫ Зульфия.

Элбрус районда «Бутса 
первых» деген гитче фут-
болдан турнирни муниципал 
уруму ётгенди. Аны «Бирин-
чилени атламлары» бири-
гиуню жер-жерли бёлюмю 
къурагъанды. 

Турнирге жыл санларына 
кёре эки къауум къатышхан-
ды. Аланы ойнагъанларына 
къараргъа келген сыйлы  къо-
накъланы араларында Элбрус 
районну администрациясыны  
башчысыны биринчи орун-
басары Толгъурланы Расул, 
билим бериу управленияны 
таматасы Атаккуланы Нюржан, 
администрацияны социал 
жумушла жаны бла  баш спе-
циалисти Ахматланы Ариужан 
болгъандыла. 

Футболдан эришиуню судья-
сы Байсолтанланы Артур эди.

Эсеплеге кёре 12-14-жыл-
лыкъланы араларында 1-чи 
жерге Тырныауузну къарын-
дашла Этезланы  атын жюрют-
ген 3-чю номерли школ чыкъ-
гъанды. Тырныауузну 5-чи 

номерли гимназиясы экинчи 
болгъанды. Кёнделенни Эней-
ланы Тимур атлы орта школу уа 
3-чю жерни алгъанды. 

15-17-жыллыкъланы арала-
рында 1-чи жерге Быллымны  
Ахматланы А.М. атлы орта 
школу тийишли кёрюлгенди. 
2-чи жерге – Огъары Басханны 
Теммоланы М.Д. атлы орта 
школу эмда 3-чю жерге Кён-

деленни Энейланы Тимур атлы 
орта школу чыкъгъандыла. 

Эм иги футболчула да сай-
ланнгандыла. Алай бла эм иги 
бомбардирге Жанатайланы 
Алидар саналгъанды. Эм иги 
вратарь Хапаланы Муслим 
болгъанды. Эм иги ойнагъанн-
га уа Гюлюйланы Джанбала 
сайланнганды.

ТЕМУККУЛАНЫ Асият.

«Устазлыкъны жюрегими 
буйругъу бла сайлагъанма»

Кеси кёп болмай  Нальчик шахарны 8-чи номерли школун 
бошагъан Биттирланы Валерийни къызы Самира энди мын-
да устаз болгъанды. Бу усталыгъына не зат учундургъаныны 
юсюнден Гергъокъланы Фатима бла ушагъында айтханды.

 Эришиу

Бир бирни ангылауну бек иги амалы
Почтаны битеудуния кюнюню аллында «Россейни почта-

сы» компания 2026 жылда почта жыл сайын бардырыучу 
«Письмо жазыуну бек иги дерси» деген эришиуде хорлагъ-
анланы бла лауреатланы атларын туура этгенди. Ол тизмеге 
битеу да 35 школчу бла 6 устаз тюшгендиле.  

 Байламлыкъла

Биринчи атламлары – жетишимли

Буруннгулу элни жангыртыр хыйсапдан

Наркотиклени законсуз сатыу-алыугъа 
къажау излеу-тинтиу жумушланы бардыр-
гъан кезиуде Россейни Къоркъуусузлукъну 
федерал службасыны КъМР-де Управлени-
ясыны къуллукъчулары Россейни МВД-сыны 
Чегем районда бёлюмюню полициячысыны 
эмда 42-жыллыкъ инсанны аманлыкъчы 
ишлерин тохтатхандыла. Ала Къабарты-Мал-
къаргъа башха регионладан наркотиклени 

ташыуну къураргъа умут этгендиле.  
УФСБ-ны пресс-службасындан бизге бил-

диргенлерича, законсуз сатыу-алыудан «ме-
федрон» уулу дарман сыйырылгъанды, аны  
бютеулю ауурлугъу 303 граммгъа жетеди.  

Россейни СК-ны КъМР-де Следствие управ-
лениясы РФ-ни УК-сыны 30-чу статьясыны 3-чю 
кесегине, 228.1-чи статьясыны 5-чи кесегине эм 
286-чы статьясыны 3-чю кесегине бузукълукъ 
этилгени бла байламлы уголовный иш ачханды. 
Законда жазылгъаныча, быллай аманлыкъны 
этген жашаууну ахырына дери тутмакъда туту-
лургъа боллукъду. 

Наркотикле ташыр 
умутлары юзюлгенди 


